
bRihatpArAsharahorAshAstramh 46-50

బృహత్పారాశరహోరాశాస్త్రమ్  ౪౬-౫౦
Document Information

Text title : bRihatpArAsharahorAshAstram.h 46-50

File name : par4650.itx

Category : jyotisha, sociology_astrology, bRihatpArAshara

Location : doc_z_misc_sociology_astrology

Transliterated by : Ahto Jarve ajarve at fms30.cca.rockwell.com

Proofread by : Ahto Jarve ajarve at fms30.cca.rockwell.com

Latest update : February 2, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

February 2, 2024

sanskritdocuments.org



bRihatpArAsharahorAshAstramh 46-50

బృహత్పారాశరహోరాశాస్త్రమ్  ౪౬-౫౦

అథ దశాధ్యాయ ॥ ౪౬॥
సర్వజ్ఞోఽసి  మహర్షే త్వం కృపయా దీనవత్సల ।
దశాః కతివిధాః సన్తి తన్మే కథయ తత్త్వతః ॥ ౧॥
సాధు పృష్టం  స్వయా విప్ర లోకానుగ్రహకారిణా  ।
కథయామి తవాగ్రేఽహం  దశభేదాననేకశః ॥౨॥
దశాబహువిధాస్తాసు ముఖ్యా వింశోత్తరీ మతా ।
కైశ్చిదష్టోత్తరీ    కైశ్చిత్  కథితా షోడశోత్తరీ ॥ ౩॥
ద్వాదశాబ్దోత్తరీ   విప్ర దశా పఞ్చోత్తరీ తథా ।
దశా శతసమా తద్వత్ చతురాశీతివత్సరా ॥ ౪॥
ద్విసప్తతిసమా షష్టిసమా  షడ్త్రింశవత్సరా  ।
నక్షత్రాధారికాశ్చేతాః  కథితాః పూర్వసూరిభిః ॥ ౫॥
అథా కాలదశా చక్రదశా  ప్రోక్తా  మునీశ్వరైః  ।
కాలచక్రదశా  చాఽయామాన్యాసర్వదశాసుయా ॥౬॥
దశాఽథ చరపర్యాయా స్థిరాఖ్యా  చ దశా ద్విజ ।
కేన్ద్రాద్య  చ దశా జ్ఞేయా  కారకాదిగ్రహోద్భవా  ॥ ౭॥
బ్రహ్మగ్రహాశ్రితర్క్షాద్యా     దశా ప్రోక్తా  తు కేనచిత్ ।
మాణ్డూకీ  చ దశా నామ తథా స్థూలదశా  స్మృతా ॥౮॥
యోగార్ధజదశా  విప్ర దృగ్దశా  చ తతః పరమ్ ।
త్రికోణాఖ్యా  దశా నామ తథా రాశిదశా స్మృతా ॥౯॥
పఞ్చస్వరదశా విప్ర విజ్ఞేయా యోగినీదశా ।
దశా పైణ్డీ  తథాంశీ చ నైసర్గికదశా   తథా ॥ ౧౦॥

అష్టవర్గదశ   సన్ధ్యాదసా  పాచకసంజ్ఞికా  ।
అన్యాస్తారాదశాద్యాశ్చ న స్వర్గాః  సర్వసమ్మతాః ॥ ౧౧॥
కృత్తికాతః సమారభ్య త్రిరావృత్య  దశాధిపాః ।
ఆచంకురాగుశబుకేశుపూర్వా విహగాః క్రమాత్  ॥ ౧౨॥
వహ్నిభాజ్జన్మభం  యావద్యా సంఖ్యా నవతష్టితా  ।
శేషాద్దశాధిపో  జ్ఞేయస్తమారభ్య  దశాం నయేత్ ॥ ౧౩॥
వింశోత్తరశతం పూర్ణమాయుః  పూర్వముదాహృతమ్ ।
కలై వింశోత్తరీ తస్మాద్ దశా ముఖ్యా ద్విజోత్తమ ॥ ౧౪॥
దశాసమాః క్రమాదేషాం  షడ్ దశాఽశ్వా గజేన్దవః  ।
నృపాలా నవచన్ద్రాశ్చ  నవచన్ద్రా  నగా నఖాః ॥ ౧౫॥
దశామనాం భయాతఘ్నం భభోగేన హృతం ఫలమ్ ।
దశాయా భుక్తవర్షాద్య  భోగ్యం మానాద్ విశోధితమ్ ॥ ౧౬॥
లగ్నేశాత్ కేన్ద్రకోణస్థే  రాహౌ లగ్నం వినా స్థితే  ।
అష్టోత్తరీ   దశా విప్ర విజ్ఞేయా  రౌద్రభాదితః  ॥ ౧౭॥
చతుష్కం త్రితయం  తస్మాత్ చతుష్కం త్రితయం  పునః ।
ఏవం స్వజన్మభం యావద్ విగణయ్య యథాక్రమమ్  ॥ ౧౮॥
సూర్యశ్చన్ద్రః  కుజః సౌమ్యః శనిర్జీవస్తమో   భృగుః ।
ఏతే దశాధిపా విప్ర జ్ఞేయాః  కేతుం వినా గ్రహాః  ॥ ౧౯॥
రసాః పఞ్చేన్దవో  నాగాః సప్తచన్ద్రాశ్చ  ఖేన్దవః  ।
గోఽబ్జాః  సూర్యాః కునేత్రాశ్చ  రవ్యాదీనాం దశాసమాః ॥౨౦॥
దశాబ్దాంఘ్రిశ్చ   పాపానాం శుభానాం త్ర్యంశ  ఏవ హి ।
ఏకైకభే  దశామానం విజ్ఞేయం  ద్విజసత్తమ ॥౨౧॥
తతస్తద్యాతభోగాధ్యాం భుక్తం భోగ్యం చ సాధయేత్ ।
వింశోత్తరీవదేవాత్ర తతస్తత్ఫలమాదిశేత్ ॥౨౨॥
కృష్ణపక్షే  దివా జన్మ శుక్లపక్షే  తథా నిశి ।
తదా హ్యష్టోత్తరీ   చిన్త్యా ఫలార్థఞ్చ  విశేషతః ॥౨౩॥
చన్ద్రహోరాగతే  కృష్ణే సూర్యహోరాగతే సితీ ।
లగ్నే నృణాం ఫలజ్ఞప్త్యై   విచిన్త్యా షోడశోత్తరీ ॥౨౪॥

పుష్యభాజ్జన్మభం  యావద్యా సంఖ్యా గజతష్టితా  ।
రవిర్భౌమో గురుర్మన్దః  కేతుశ్చన్ద్రో  బుధో భృగుః ॥౨౫॥
ఇతి క్రమాద్  దశాధీశాః జ్ఞేయా  రాహుం వినా గ్రహాః  ।
రుద్రాద్యేకోత్తరాః  సంఖ్యా ధృత్యన్తం  వత్సరాః క్రమాత్  ॥౨౬॥
శుక్రాంశకే  ప్రజాతస్య  విచిన్త్యా ద్వాదశోత్తరీ ।
జన్మభాత్ పౌష్ణభం  యావత్ సంఖ్యా హి వసుతష్టితా  ॥౨౭॥
సూర్యో గురుః శిఖీ జ్ఞోఽగుః  కుజో మన్దో నిశాకరః ।
వినా శుక్రం  దశాధీశా ద్విచయాత్ సప్తతః సమాః ॥౨౮॥
అర్కాంశ కర్కలగ్నే పఞ్చోత్తరీ మతా ।
మిత్రర్క్షాజ్జన్మభం    యావత్ సంఖ్యా సప్తవిభాజితా ॥౨౯॥
ఏకాదిశేషే విజ్ఞ్యాః  క్రమాత్సప్తదశాధిపాః  ।
రవిర్జ్ఞోఽర్కసుతో  భౌమః శుక్రశ్చన్ద్రో   బృహస్పతిః ॥ ౩౦॥
ఏకోత్తరాచ్చ విజ్ఞేయా  ద్వాదశాద్యాః క్రమాత్సమాః  ।
ధృత్యన్తాః సప్తఖేటానాం రాహుకేతూ వినా ద్విజ ॥ ౩౧॥
వర్గోత్తమగతే   లగ్నే దశా చిన్త్యా శతాబ్దికా  ।
పౌష్ణ్భాజ్జన్మపర్యన్తం   గణయేత్ సప్తభిర్భజేత్ ॥ ౩౨॥
శేషాఙ్కే రవితో జ్ఞేయా  దశా శతసమాహ్వయా ।
రవిశ్చన్ద్రో  భృగుర్జ్ఞశ్చ  జీవో భౌమః శనిస్తథా ॥ ౩౩॥
క్రమదేతే  దశాధీశా బాణా బాణా దిశో దశ ।
నఖా నఖాః ఖరామాశ్చ సమాజ్ఞేయా  ద్విజోత్తమ ॥ ౩౪॥
కర్మేశే కర్మగే జ్ఞేయా  చతురాశీతికా దశా ।
పవనాజ్జన్మభం  యావద్యా సఙ్ఖ్యా  సప్తభాజితా ॥ ౩౫॥
శేషే రవీన్దుభౌమజ్ఞా  గురుశుక్రశనైశ్చరాః   ।
దశాధీశాః క్రమాదేషాం  జ్ఞేయా  ద్వాదశవత్సరాః ॥ ౩౬॥
మూలాజ్జన్మర్క్షపర్యన్తం    గణయేదష్టభిర్భజేత్  ।
శేషాద్దశాధీపా  జ్న్‘ఏయా అష్టౌ రవ్యాదయః క్రమాత్  ॥ ౩౭॥

నవ వర్షాణి  సర్వేషాం వికేతూనాం నభఃసదామ్ ।
లగ్నేశే సప్తమే యస్య లగ్నే వా సప్తమాధిపే ॥ ౩౮॥
చిన్తనీయా దశా తస్య ద్విసప్తతిసమాహ్వయా ।
వింశోత్తరీవదత్రాఽపి  భుక్తం భోగ్యం చ సాధయేత్ ॥ ౩౯॥
యదార్కో లగ్నరాశిస్థశ్చిన్త్యా  షష్టిసమా  తదా ।
దాస్రాత్  త్రయం  చతుష్కం చ త్రయం  చేతి పునః పునః ॥ ౪౦॥
గుర్వర్కభూసుతానాం చ దశా దశ దశాబ్దకాః  ।
తతః శశిజ్ఞశుక్రార్కపుత్రాగూనాం    రసాబ్దకాః  ॥ ౪౧॥
శ్రవణాజ్జన్మభం   యావత్ సంఖ్యా వసువిభాజితా ।
శేషే చన్ద్రరవీజ్యారబుధార్కిభృగురాహవః  ॥ ౪౨॥
క్రమాద్దశాధిపాస్తేషామేకాద్యేకోత్తరాః   సమా ।
లగ్నే దినేఽర్కహోరాయాం చన్ద్రహోరాగతే  నిశి ॥ ౪౩॥
సూర్యస్యాఽర్ధాస్తయః   పూర్వం పరస్తాదూదయాదపి ।
పఞ్చ పఞ్చ ఘటీ సన్ధ్యా  దశనాడీ ప్రకీర్తితా   ॥ ౪౪॥
సన్ధ్యాద్వయఞ్చ  వింశత్యా నాడికాభిః ప్రకీర్తితమ్   ।
దినస్య వింశతిర్ఘట్యః  పూర్ణసంజ్ఞా  ఉదాహృతాః ॥ ౪౫॥
నిశాయాః ముగ్ధసంజ్ఞాశ్చ   ఘటికా వింశతిశ్చయాః ।
సూర్యోదయే చయా సన్ధ్యా  ఖణ్డాఖ్యా  ద/సనాడికా ॥ ౪౬॥
అస్తకాలే చయా సన్ధ్యా  సుధాఖ్యా దశనాడికా ।
పూర్ణముగ్ధఘటీమానే   ద్విగుణే తిథిభిర్భజేత్ ॥ ౪౭॥
తథా ఖణ్డసుధాఘట్యౌ  చతుర్ఘ్నే  తిథిభిర్భజేత్ ।
లబ్ధం  వర్షాదికం  మానం సూర్యాదీనాం ఖచారిణామ్ ॥ ౪౮॥
ఏకాదిసంఖ్యయా నిఘ్నం దశామానం పృథక్ క్రమాత్  ।
రాహుకేతుయుతానాం చ నవానాం కాలసంజ్ఞకమ్  ॥ ౪౯॥
రాత్రౌ లగ్నాశ్రితాద్రాశేర్దినే    లగ్నేశ్వరాశ్రితామ్  ।
సన్ధ్యాయాం  విత్తభావస్థాన్నేయా  చక్రదశా  బుధైః  ॥ ౫౦॥
దశా వర్షాణి  రాశీనామేకైకస్య  దశామితిః ।

క్రమాచ్చక్రస్థితానాఞ్చ    విజ్ఞాతవ్యా  ద్విజోత్తమ ॥ ౫౧॥
అథాఽహం శఙ్కరం నత్వా కాలచక్రదశాం  బ్రువే  ।
పార్వత్యై  కథితా పూర్వం సాదరంయా పినాకినా ॥ ౫౨॥
తస్యాః సారం సముద్ధృత్య  తవాగ్రే ద్విజమన్దన  ।
శుభాఽశుభం మనుష్యాణాం యథా జానన్తి పణ్డితాః  ॥ ౫౩॥
ద్వాదశారం లిఖేచ్చక్రం  తిర్యగూర్ఘ్వసమానకమ్  ।
గృహా ద్వాదశ జాయన్తే సవ్యేఽసవ్యే ద్విధా ద్విజ ॥ ౫౪॥
ద్వితీయాదిషు కోష్ఠేషు  రాశీన్ మేషాదికాన్ లిఖేత్ ।
ఏవం ద్వాదశరాశ్యాఖ్యం కాలచక్రముదీరితమ్  ॥ ౫౫॥
అశ్విన్యాదిత్రయం  సవ్యమార్గే చక్రే వ్యవస్థితమ్  ।
రోహిణ్యాదిత్రయం  చైవమపసవ్యే  వ్యవిస్థితమ్  ॥ ౫౬॥
ఏవమృక్షవిభాగం హి కృత్వా చక్రం  సముద్ధరేత్  ।
అశ్విన్యదితిహస్తక్షేమూలప్రోష్ఠపదాభిధాః   ॥ ౫౭॥
వహ్నివాతాదివిశ్వర్క్షరేవత్యః  సవ్యతారకాః ।
ఏతద్దశోషుపాదానామశ్విన్యాదౌ  చ వీక్షయేత్ ॥ ౫౮॥
దేహజీవౌ కథం వీక్ష్యౌ నక్షత్రాణాం  పదేషు చ ।
విశదం తత్ప్రకారం చ మైత్రేయ   కథయామయహమ్ ॥ ౫౯॥
దేహజీవౌ మేషచాపౌ దాస్రాద్యచరణస్య  చ ।
మేషాద్యాశ్చాపపర్యన్తం రాశిపాశ్చ దశాధిపాః ॥౬౦॥
మృగయుగ్మే దేహజీవౌ ద్వితీయచరణే స్మృతౌ ।
క్రమాత్  మిథునపర్యన్తం రాశిపాశ్చ దశాధిపాః ॥౬౧॥
దాస్రాదిదశతారాణాం  తృతీయచరణే ద్విజ ।
గౌర్దేహో  మిథునం జీవో ద్వ్యేకార్కేశదశాఙ్కపాః ॥౬౨॥
క్వక్షిరామర్క్షనాథాశ్చ  దశాధిపతయః క్రమాత్  ।
అశ్విన్యాదిదశౌడూనాం చతుర్థచరణే  తథా ॥౬౩॥
కర్కమీనౌ దేహజీవౌ కర్కాదినవరాశిపాః ।
దశాధీశాశ్చ విజ్ఞేయా  నవైతే  ద్విజసత్తమ ॥౬౪॥

యమేజ్యచిత్రాతోయర్క్షాఽహీర్బుధ్న్యాః   సవ్యతారకాః ।
ఏతత్పఞ్చోడుపాదానాం భరణ్యాదౌ విచిన్తయేత్ ॥౬౫॥
యామ్యప్రథమపాదస్య  దేహజీవావలిర్ఝషః  ।
నాగాగర్తుపయోధీషురామాక్షీన్ద్వర్కభేశ్వరాః  ॥౬౬॥
యామ్యద్వితీయపాదస్య దేహజీవౌ ఘటాఙ్గనే  ।
రుద్రదిఙ్నన్దచన్ద్రాక్షిరామాబ్ధీష్వఙ్గభేశ్వరాః      ॥౬౭॥
యామ్యతృతీయపాదస్య దేహజీవౌ తులాఙ్గనే  ।
సప్తాష్టాఙ్కదిగీశార్కగజాద్రిరమభేశ్వరాః   ॥౬౮॥
కర్కో దేహో ధనుర్జీవో యామ్యతుర్యపదే ద్విజ ।
వేదబాణాగ్నినేత్రేన్దుసూర్యేశాశాఙ్కభేశ్వరాః   ॥౬౯॥
సప్తమేవం విజానీయాదసవ్యం కథయామ్యహమ్ ।
ద్వాదశారాం లిఖేచ్చకం పూర్వవద్ ద్విజసత్తమ ॥ ౭౦॥
ద్వితీయాదిషు కోష్ఠేషు  వృశ్చికాద్ వ్యస్తమాలిఖీత్ ।
రోహిణీ చ మఘా ద్వీశః కర్ణశ్చేతి  చతుష్టయమ్  ॥ ౭౧॥
ఉక్తం చాఽసవ్యనాక్షత్రం  పూర్వాచార్యైర్ద్విజోత్తమ   ।
ఏతద్వేదోడుపాదానాం రోహినీవన్నిరీక్షయేత్ ॥ ౭౨॥
రోహిణ్యాదిపదే దేహజీవౌ కర్కిధనుర్ధరౌ  ।
నవదిగ్రుద్రసూర్యేన్దునేత్రాగ్నోష్వబ్ధిభేశ్వరాః      ॥ ౭౩॥
ధాతృద్వితీచరణే దేహజీవౌ తులస్త్రియౌ  ।
అఙ్కాగవసుసూర్యేశదిగఙ్కవసుజూకపాః ॥ ౭౪॥
తృతీయచరణే బ్రాహ్మ  దీహజీవౌ ఘటాఙ్గనే  ।
షడ్బాణబ్ధిగుణక్షీన్దునన్దదిగ్రుద్రభేశ్వరాః      ॥ ౭౫॥
రోహిణ్యన్తపదే దేహజీవావలిజషౌ స్మృతౌ ।
సూర్యేన్దుద్విగుణేష్వబ్ధితర్కశైలాష్టభేశ్వరాః     ॥ ౭౬॥
చాన్ద్రరౌద్రభగార్యమ్ణమిత్రేన్దువసువారుణమ్      ।
ఏతత్తారాష్టకం  విజ్ఞైర్విజ్ఞేయం   చాన్ద్రవత్  క్రమాత్  ॥ ౭౭॥
కర్కో దేహో ఝషో జీవో మృగాద్యచరణే ద్విజ ।

వ్యస్తాన్మీనాదికర్కాన్తరాశిపాశ్చ దశాధిపాః ॥ ౭౮॥
గౌర్దేహో  మిథునం జీవో ద్వితీయచరణే మృగే ।
త్రిద్వ్యేకాఙ్కదిశీశార్కచన్ద్రాక్షిభవనాధిపాః   ॥ ౭౯॥
దేహజీవౌ నక్రయుగ్మే  తృతీయచరణే మృగే ।
త్రిబాణాబ్ధిరసాగాష్టసూర్యేశదశభేశ్వరాః    ॥౮౦॥
మేషో దేహో ధనుర్జీవో  చతుర్థచరణే  మృగే ।
వ్యస్తాచ్చాపాదిమేషాన్తరాశిపాశ్చ దశాధిపాః ॥౮౧॥
అపసవ్యగణే త్వేవం దేహజీవదశాదికమ్ ।
పార్వత్యై  శమ్భునా ప్రోక్తమిదావీంకథితం   మయా ॥౮౨॥
కేషాం చ కతి వర్షాణి  దశేశానాం మహామునే ।
దశాయా భుక్తభోగ్యాద్యం తదారమ్భ ప్రచక్ష్వ  మే ॥౮౩॥
భూతైకవింశగిరయో  నవదిక్షోడశాబ్ధయః  ।
సూర్యాదీనాం దశాబ్ధాః  స్యూ రాశీనాం స్వామినో వశాత్ ॥౮౪॥
నరస్య జన్మకాలే వా ప్రశ్నకాలే  యదంశకః ।
తదాదినవరాశినామబ్దాస్తస్యాయురుచ్యతే   ॥౮౫॥
సమ్పూర్ణాయుర్భవేదాదావర్ధమంశస్య   మధ్యకే ।
అంశాన్తే పరమం కష్టమిత్యాహురపరే  బుధాః ॥౮౬॥
జ్ఞాత్వైవం   స్ఫుటసిద్ధాన్తం   రాశ్యంశం గణయేద్ బుధః ।
అనుపాతేన వక్ష్యామి తదుపాయమతః పరమ్ ॥౮౭॥
గతతారాస్త్రిభిర్భక్తాః  శేషం చైవ  చతుర్గుణమ్  ।
వర్తమానపదేనాఢ్యం రాశీనామంశకో భవేత్ ॥౮౮॥
మేషే శతం వృషేఽక్షాష్టౌ మిథునే త్రిగజాః  సమాః ।
కర్కటేఽఙ్గగజాః  ప్రోక్తాస్తావన్తస్తత్త్రికోణయోః     ॥౮౯॥
జనో యత్రాంశకే  జాతో గతనాడీపలాదిభిః ।
తదాంశస్య హతాః స్వాబ్దాః  పఞ్చభూమివిభాజితాః ॥౯౦॥
ఏవం మహాదశారమ్భో భవేదంశాద్యథా క్రమాత్  ।
గణయేన్నవపర్యన్తం తత్తదాయుః ప్రకీర్తితమ్   ॥౯౧॥

పదస్య భుక్తఘట్యాద్యైః  స్వాబ్దమానం  హతం తతః ।
భభోగాంఘ్రిహృతం  భుక్తం భోగ్యం మానాద్ విశోధితమ్ ॥౯౨॥
చన్ద్రాఙ్కాంశకలా  భుక్తాః స్వాబ్దమానహతా  హృతాః ।
ద్విశత్యా భుక్తవర్షాద్యం  జ్ఞేయం  భోగ్యం తతో బుధైః  ॥౯౩॥
సవ్యాఖ్యే ప్రథమాంశో  యః స దేహ ఇతి కథ్యతే ।
అన్త్యాంశో జీవసంజ్ఞః  స్యాద్ విలోమమపసవ్యకే ॥౯౪॥
దేహాదిం గణయేత్ సవ్యే జీవాదిమపసవ్యకే ।
ఏవం విజ్ఞాయ  దైవజ్ఞస్తతస్తత్ఫలమాదిశేత్     ॥౯౫॥
కాలచక్రగతిః  ప్రోక్తా  త్రిధా  పూర్వమహర్షిభిః  ।
మణ్డూకాఖ్యా  గతిశ్చైకా  మర్కటీసంజ్ఞకాఽపరా  ॥౯౬॥
సింహావలోకనాఖ్యా చ తృతీయా పరికీర్తితా ।
ఉత్ప్లుత్య  గమనం విజ్ఞా మణ్డూకాఖ్యం  ప్రచక్షతే  ॥౯౭॥
పృష్ఠతో  గమనం నామ మర్కటీసంజ్ఞకం  తథా ।
వాణాచ్చ నవపర్యన్తం గతిః సింహావలోకనమ్ ॥౯౮॥
కన్యాకర్కటయోః సింహయుగ్మయోర్మణ్డూయ్కీ  గతిః ।
కర్కకేసరిణోరేవం కథ్యతే మర్కటీం గతిః ॥౯౯॥
మీనవృశ్చికయోశ్చాపమేషయోః సైంహికీ  గతిః ।
ఇతి సఞ్చిన్త్య విజ్ఞేయం  కాలచక్రదశాఫలమ్  ॥ ౧౦౦॥
మణ్డూకగతికాలే  హి సవ్యే బన్ధుజనే  భయమ్ ।
పిత్రోర్వా  విషశస్త్రాగ్నిజ్వరచోరాదిజం  భయమ్ ॥ ౧౦౧॥
కేసరీయుగ్మమణ్డూకే  మాతుర్మరణ్మాదిశేత్ ।
స్వమృతిం రాజభితిం వా సన్నిపాతభయం భవేత్ ॥ ౧౦౨॥
మర్కటీగమనే సవ్యే ధనధాన్యపశుక్షయః ।
పితుర్మరణమాలస్యం తత్సమానాం చ వ మృతిః ॥ ౧౦౩॥
సవ్యే సింహావలోకే తు పశుభీతిర్భవేన్నృణామ్ ।
సుహృత్స్నేహాదినాశశ్చ సమానజనపీడనమ్ ॥ ౧౦౪॥
పతనం వాపి కూపాదౌ విషశస్ర్తాగ్నిజం  భయమ్ ।
వాహనాత్ పతనం వాపి జ్వరార్తిః స్థాననాశనమ్  ॥ ౧౦౫॥

మణ్డూకగమనే  వామే స్త్రీసుతాదిప్రపీడనమ్   ।
జ్వరం చ శ్వాపదాద్ భీతిం వదేద్ విజ్ఞః  పదచ్యుతిమ్ ॥ ౧౦౬॥
మర్కటీగమనే వాఽపి జలభీతిం పదచ్యుతిమ్ ।
పితుర్నాశం నృపక్రోధం  దుర్గారణ్యాటనం  వదేత్ ॥ ౧౦౭॥
సింహావలోకనే వామే పదభ్రంశః  పితుర్మృతిః ।
తత్సమానమృతిర్వాఽపి ఫలమేవం విచిన్తయేత్ ॥ ౧౦౮॥
మీనాత్ తు వృశ్చికే యాతే జ్వరో భవతి నిశ్చితః ।
కన్యాతః కర్కటేయాతే భ్రాతృబన్ధువినాశనమ్   ॥ ౧౦౯॥
సింహాత్తు మిథునేయాతే స్త్రియా  వ్యాధిర్భవేద్ ధ్రువమ్  ।
కర్కటాచ్చ హరౌయాతే వధో భవతి దేహినామ్ ॥ ౧౧౦॥
పితృబన్ధుమృతిం  విద్యాచ్చాపాన్మేషే గతే పునః ।
భయం పాపఖగైర్యుక్తే   శుభఖేటయుతే శుభమ్ ॥ ౧౧౧॥
శుభం వాఽప్యశుభం వాఽపి కాలచక్రదశాఫలమ్  ।
రాశిదిక్భాగతో వాపి పూర్వాదిదిగ్తభశ్చరాత్ ॥ ౧౧౨॥
తద్దిగావభాగే  వక్తవ్యం తద్దశాసమయే  నృణామ్ ।
యథోపదేశమార్గేణ  సర్వేషాం ద్విజసత్తమ ॥ ౧౧౩॥
కన్యాతః కర్కటేయాతే పూర్వభాగే మహత్ఫలమ్ ।
ఉత్తరం దేశమాశ్రిత్య  శుభాయాత్రా భవిష్యతి ॥ ౧౧౪॥
సింహాత్తు మిథునేయాతే పూర్వభాగం వివర్జయేత్  ।
కార్యాన్తేఽపి చ నైరృత్యాం  సుఖంయాత్రా భవిష్యతి ॥ ౧౧౫॥
కర్కటాత్ సింహభేయాతే కార్యహానిశ్చ దక్షిణే ।
దక్షిణాం దిశమాశ్రిత్య  ప్రత్యగాగమనం  భవేత్ ॥ ౧౧౬॥
మీనాత్తు వృశ్చికే యాతే ఉదగ్ గచ్ఛతి సఙ్కటమ్ ।
చాపాచ్చ మకరేయాతే సఙ్కటం జాయతే ధ్రువమ్  ॥ ౧౧౭॥
చాపాన్మేషే తుయాత్రాయాం  వ్యాధిర్బన్ధో మృతిర్భవేత్ ।
వృశ్చికే తు సుఖం సమ్పత్ స్త్రీప్రాప్తిశ్చ    ద్విజోత్తమ ॥ ౧౧౮॥
సింహాచ్చ కర్కటేయాతే పస్చిమాం వర్జయేద్దిశమ్   ।

శుభయోగే శుభం బ్రూయాదశుభే  త్వశుభం ఫలమ్ ॥ ౧౧౯॥
శూరశ్చౌరశ్చ మేషాంశే లక్ష్మీవాంశ్చ వృషాంశకే ।
మిథునాంశే భవేజ్జ్ఞానీ  కర్కాంశే నృపతిర్భవేత్ ॥ ౧౨౦॥
సింహాంశే రాజమాన్యశ్చ కన్యాంశే పణ్డితో  భవేత్ ।
తులాంశే రాజమన్త్రీ స్యాద్ వృశ్చికాంశే చ నిర్ధనః  ॥ ౧౨౧॥
చాపాంశే జ్ఞానసమ్పన్నో  మరకాంశే చ పాపకృత్ ।
కుమ్భాంశే చ వణిక్కర్మా మీనాంశే ధనధాన్యవాన్ ॥ ౧౨౨॥
దేహో జీవోఽథవాయుక్తో రవిభౌమార్కిరాహుభిః ।
ఏకైకయోగే  మృత్యుః స్యాద్ బహుయోగే తు కా కథా ॥ ౧౨౩॥
క్రూరైర్యుక్తే    తనౌ రోగం జీవే యుక్తే మహద్ భయమ్ ।
ఆధీ రోగో భవేద్ ద్వాభ్యాంఅపమృత్యుస్ర్తిభిర్భవేత్  ॥ ౧౨౪॥
చతుర్భిర్మృతిమాపన్నో దేహే జీవేఽశుభైర్యుతే  ।
యుగపద్దేహజీవౌ  చ క్రూరగ్రహయుతౌ   తదా ॥ ౧౨౫॥
రాజచోరాదిభీతిశ్చ మృతిశ్చాపి న సంశయః ।
వహ్నివాధా రవౌ జ్ఞేయా  క్షీణేన్దౌ చ జలాద్ భయమ్ ॥ ౧౨౬॥
కుజే శస్త్రకృతా  పీడా వాయువాధా బుధే భవేత్ ।
గుల్మవాధా శనౌ జ్ఞేయా  రాహౌ కేతౌ విషాద్ భయమ్ ॥ ౧౨౭॥
దేహజీవగృహేయాతో బుధో జీవోఽథవా భృగుః ।
సుఖస్మ్పత్కరాః సర్వే రోగశోకవినాశనాః ॥ ౧౨౮॥
మిశ్రగృహైశ్చ   సంయుక్తే మిశ్రం  ఫలమవాప్నుయాత్ ।
పాపక్షేత్రదశాకాలే  దేహజీవౌ తు దుఃఖితౌ ।
శుభక్షేత్రదశాకాలే  శుభం భవతి నిశ్చితమ్ ॥ ౧౨౯॥
శుభయుక్తాశుభక్షేత్రదశా  మిశ్రఫలా  స్మృతా ।
క్రూరయుక్తశుభక్షేత్రదశా   మిశ్రఫలా  తథా ॥ ౧౩౦॥
జనానాం జన్మకాలే తుయో రాశిస్తనుభావగః ।
తస్య చక్రదశాకాలే  దేహారోగ్యం సుఖం మహత్ ॥ ౧౩౧॥
శుభే పూర్ణసుఖం  పాపే దేహే రోగాదిసమ్భవః ।
స్వోచ్చాదిగతఖేటాఢ్యే రాజ్యమానధనాప్తయః ॥ ౧౩౨॥

ధనభావే చయో రాశిస్తస్య చక్రదశా  యదా ।
తదా సుభోజనం పుత్రస్త్రిసుఖం   చ ధనాప్తయః ॥ ౧౩౩॥
విద్యాప్తిర్వాక్పటుత్వం చ సుగోష్ఠ్యా  కాలయాపనమ్ ।
శుభర్క్షే ఫలమేవం స్యాత్ పాపభే ఫలమన్యథా ॥ ౧౩౪॥
తృతీయభావరాశేస్తు కాలచక్రదశా  యదా ।
తదా భ్రాతృసుఖం  శౌర్యం ధైర్యం  చాపి మహత్సుఖమ్ ॥ ౧౩౫॥
స్వర్ణాభరణవస్త్రాప్తిః    సమ్మానం రాజసంసది ।
శుభర్క్షే ఫలమేవం స్యాత్ పాపర్క్షే ఫలమన్యథా ॥ ౧౩౬॥
సుఖభావగతర్క్షస్య  కాలచక్రదశా  యదా ।
తదా బన్ధుసుఖం  భూమిగృహరాజ్యసుఖాప్తయః ॥ ౧౩౭॥
ఆరోగ్యమర్థలాభశ్చ  వస్త్రవాహనజం  సుఖమ్ ।
శుభర్క్షే శోభనం జ్ఞేయం  పాపభే ఫలమన్యథా ॥ ౧౩౮॥
సుతభావగతర్క్షస్య  కాలచక్రదశా  యదా ।
సుతస్త్రీరాజ్యసౌఖ్యాప్తిరారోగ్యం  మిత్రసంగమః  ॥ ౧౩౯॥
విద్యాబుద్ధియశోలాభో  ధైర్యం  చ విక్రమోదయః  ।
శుభరాశౌ శుభం పూర్ణం  పాపర్క్షే ఫలమన్యథా ॥ ౧౪౦॥
రిపుభావగతర్క్షస్య  కాలచక్రదశా  యదా ।
తదా చోరాదిభూపాగ్నివిషశస్త్రభయం  మహత్ ॥ ౧౪౧॥
ప్రమేహగుల్మపణ్డ్వాదిరోగాణామపి   సంభవః ।
పాపర్క్షే ఫలమేవం స్యాత్ శుభర్క్షే మిశ్రమాదిశేత్  ॥ ౧౪౨॥
జాయాభావగతర్క్షస్య  కాలచక్రదశా  యదా ।
తదా పాణిగ్రహః  పత్నీపుత్రలాభాదికం  సుఖమ్ ॥ ౧౪౩॥
కృషియోధనవస్త్రాప్తిర్నృపపూజా   మహద్యశః ।
శుభరాశౌ ఫలం పూర్ణం  పాపరాశౌ చ తద్దలమ్  ॥ ౧౪౪॥
మృత్యుభావస్థితర్క్షస్య   కాలచక్రదశా  తదా ।
స్థాననాశం  మహద్ దుఃఖం బన్ధునాశం  ధనక్షయమ్ ॥ ౧౪౫॥

దారిద్ర్యమన్నవిద్వోపమరిభీతిం  చ నిర్దిశేత్  ।
పాపరాశౌ ఫలం పూర్ణం  శుభరాశౌ చ తద్దలమ్  ॥ ౧౪౬॥
ధర్మభావగతర్క్షస్య  కాలచక్రదశా  యదా ।
తదా పుత్రకలత్రార్థకృషిగేహసుఖం    వదేత్ ॥ ౧౪౭॥
సత్కర్మధర్మసంసిద్ధిం  మహజ్జనపరిగ్రహమ్   ।
శుభరాశౌ శుభం పూర్ణం  పాపరాశౌ చ తద్దలమ్  ॥ ౧౪౮॥
కర్మభావగతర్క్షస్య  కాలచక్రదశా  యదా ।
రాజ్యాప్తిర్భూపసమ్మానం పుత్రదారాదిజం  సుఖమ్ ॥ ౧౪౯॥
సత్కర్మఫలమైశ్వర్యం  సద్గోష్ఠ్యా   కాలయాపనమ్ ।
శుభరాశౌ ఫలం పూర్ణం  పాపరాశౌ చ మిశ్రితమ్  ॥ ౧౫౦॥
లాభభావస్థితర్క్షస్య   కాలచక్రదశా  యదా ।
పుత్రస్త్రీబన్ధుసౌఖ్యాప్తిర్భూపప్రీతిర్మహత్సుఖమ్     ॥ ౧౫౧॥
ధనవస్త్రాప్తిరారోగ్యం   సతాం సఙ్గశ్చ  జాయతే ।
శుభరాశౌ ఫలం పూర్ణం  పాపరాశౌ చ ఖణ్డితమ్  ॥ ౧౫౨॥
వ్యయభావగతర్క్షస్య  కాలచక్రదశా  తదా ।
ఉద్యోగభఙ్గమాలస్యం  దేహపీడాం పదచ్యుతిమ్ ॥ ౧౫౩॥
దారిద్యం కర్మవైఫల్యం  తథా వ్యర్థవ్యయం  వదేత్ ।
పాపరాశౌ ఫలం త్వేవం శుభరాశౌ చ తద్దలమ్  ॥ ౧౫౪॥
లగ్నాదివ్యయపర్యన్తం భానాం చరదశాం బ్రువే  ।
తస్మాత్ తదీశపర్యన్తం సంఖ్యామత్ర దశాం విదుః ॥ ౧౫౫॥
మేషాదిత్రిత్రిభైర్జ్ఞేయం     పదమోజపదే క్రమాత్  ।
దశాబ్దానయనే  కార్యా గణనా వ్యుత్క్రమాత్ సమే ॥ ౧౫౬॥
వృశ్చికాధిపతీ ద్వౌ చ కేతుభౌమౌ స్మృతౌ ద్విజ ।
శనిరాహు చ కుమ్భస్య స్వామినౌ పరికీర్తితో ॥ ౧౫౭॥
ద్వినాథక్షేత్రయోరత్ర  క్రియతే  నిర్ణయోఽధునా  ।
ద్వావేవాధిపతీ విప్ర యుక్తౌ స్వర్క్షే స్థితౌ  యది ॥ ౧౫౮॥
వర్ష ద్వాదశకం తత్ర న చేదేకాది చిన్తయేత్ ।

ఏకః స్వక్షేత్రయోఽన్యస్తు  పరత్ర యది సంస్థితః  ॥ ౧౫౯॥
తదాఽన్యత్ర స్థితం  నాథం పరిగృహ్య దశాం నయేత్ ।
ద్వావప్యన్యర్క్షగౌ  తౌ చేత్ తమోర్మధ్యే చయో బలీ ॥ ౧౬౦॥
తత ఏవ దశా గ్రాహ్యా  క్రమాద్  వోత్క్రమతో ద్విజః ।
బలస్యాఽత్ర విచారే స్యాదగ్రహాత్  సగ్రహో  బలీ ॥ ౧౬౧॥
ద్వావేవ సగ్రహౌ  తౌ చేత్ బలీ తత్రాధికగ్రహః   ।
గ్రహయోగసమానత్వే  జ్ఞేయం  రాశిబలాద్ బలమ్ ॥ ౧౬౨॥
జ్ఞేయాశ్చరస్థిరద్వన్ద్వాః    క్రమతో  బలశాలినః ।
రాశిసత్త్వసమానత్వే బహువర్షో బలీ భవేద్ ॥ ౧౬౩॥
ఏకః స్వోచ్చగతశ్చాఽన్యః పరత్ర యది సంస్థితః  ।
గృహ్ణీయాదుచ్చఖేటస్థం   రాశిమన్యం విహాయ వై ॥ ౧౬౪॥
ఉచ్చఖేటస్య సద్భావే వర్షమేకం  చ నిక్షిపేత్ ।
తథైవ  నీచఖేటస్య వర్షమేకం  విశోధయేత్ ॥ ౧౬౫॥
ఏవం సర్వం సమాలోచ్య జాతకస్య ఫలం వదేత్ ॥ ౧౬౬॥
క్రమాదుత్క్రమతో  వాఽపి ధర్మభావపదక్రమాత్  ।
లగ్నరాశిం సమారభ్య విజ్ఞశ్చరదశాం  నయేత్ ॥ ౧౬౭॥
అథాఽహం సమ్ప్రవక్ష్యామి స్థిరసంజ్ఞాం   దశాం ద్విజ ।
చరే సప్త స్థిరే  చాఽష్టౌ ద్వన్ద్వే  నవ సమాః స్మృతాః ॥ ౧౬౮॥
స్థిరత్వాచ్చ  దశాబ్దానాం  స్థిరాఖ్యేతి  నిగద్యతే ।
బ్రహ్మఖేటాశ్రితర్క్షాదిర్దశేయం     పరివర్తతే ॥ ౧౬౯॥
యోఽసౌ బ్రహ్మగ్రహః   ప్రోక్తః   కథం స జ్ఞాయతే  మునే ।
ఇతి స్పష్టతరం  బ్రూహి  కృపాఽస్తి యది తే మయి ॥ ౧౭౦॥
షష్ఠాష్టవ్యయనాథేషు  యో బలీ విషమర్క్షగః  ।
పృష్ఠస్థితో   భవేద్ బ్రహ్మాం  బలినో లగ్నజాయయోః ॥ ౧౭౧॥
కారకాదష్టమేశో  వా బ్రహ్మాఽప్యష్టభావగః   ।
శనౌ పాతే చ బ్రహ్మత్త్వే  బ్రహ్మా  తత్షష్ఠఖేచరః   ॥ ౧౭౨॥
బహవో లక్షణక్రాన్తా  జ్ఞేయస్తేష్వధికాంశకః  ।

అంశసామ్యే బలాధిక్యాద్ విజ్ఞేయో  బ్రహ్మఖేచరః  ॥ ౧౭౩॥
యోగార్ధే చ దశామానం ద్వయోర్యోగార్ధసమ్మితమ్  ।
లగ్నసప్తమప్రాణ్యాదిర్దశేయం   చ ప్రవర్తతే   ॥ ౧౭౪॥
లగ్నసప్తమయోర్మధ్యే యో రాశిర్బలవాన్ భవేత్ ।
తతః కేన్ద్రాదిసంస్థానాం   రాశీనాఞ్చ బలక్రమాత్  ॥ ౧౭౫॥
కారకాదపి రాశీనాం ఖేటానాం చైవమేవ  హి ।
దశాబ్దాశ్చరవజ్జ్ఞేయాః   ఖేటానాం చ స్వభావధి ॥ ౧౭౬॥
ద్విరాశ్యధిపక్షేటస్య గణ్యేదుభయావధి ।
ఉభయోర్ధిక  సంఖ్యా కారకస్య దశా సమాః ॥ ౧౭౭॥
ఆత్మకారకమారభ్య కారకాఖ్యదశా క్రమాత్  ।
లగ్నాత్ కారకపర్యన్తం సంఖ్యామత్ర దశాం విదుః ॥ ౧౭౮॥
మణ్డూకాపరపర్యాయా  త్రికూటాఖ్యదశా  ద్విజ ।
లగ్నసప్తమయోర్మధ్యే యో రాశిర్బలవాన్ భవేత్ ॥ ౧౭౯॥
తతః క్రమేణౌజరాశౌ  సమే నేయా తథోఽత్క్రమాత్ ।
త్రికూటానాం  చ విజ్ఞేయాః  స్థిరవచ్చ  దశా సమాః ॥ ౧౮౦॥
నిర్యాణస్య విచారార్థం  కైశ్చిఛూలదశా  స్మృతా ।
లగ్నసప్తమతో మృత్యుభయోర్యో బలవాన్ భవేత్ ॥ ౧౮౧॥
తదాదిర్విషమే విప్ర క్రమాదుత్క్రమతః  సమే ।
దశాబ్దాః  స్థిరవత్తత్ర  బలిమారకభే మృతిః ॥ ౧౮౨॥
జన్మలగ్నత్రికోణేషు యో రాశిర్బలవాన్ భవేత్ ।
తమార్భ్య నయేద్ ధీమాన్ చరిపర్యాయవద్ దశామ్ ॥ ౧౮౩॥
క్రమాదుత్క్రమతో  గ్రాహ్యం  త్రికోణం  విషమే సమే ।
త్రికోణాఖ్యదశా  ప్రోక్తా  సమా నాథావసానకాః ॥ ౧౮౪॥
లగ్నాద్ ధర్మస్య తద్దృష్టరాశీనాం   చ దశాస్తతః ।
దశమస్య చ తద్దృష్టరాశీనాం   చ నయేత్ పునః ॥ ౧౮౫॥
ఏకాదశస్య తద్దృష్టరాశీనాం   స్థిరవత్  సమాః ।
ప్రవృత్తా  దృగ్ వశాద్యస్మాద్ దృగ్దశేయం  తతః స్మృతా ॥ ౧౮౬॥

చరే వ్యుత్క్రమతో గ్రాహ్యా  దృగ్యోగ్యాః స్థిరభే  క్రమాత్  ।
విషమే క్రమతో  ద్వన్ద్వే  రాశయో వ్యుత్క్రమాత్ సమే ॥ ౧౮౭॥
ఋక్షే లగ్నాదిరాశీనాం దశా రాశిదశా స్మృతా ।
భయాతం రవిభిర్నిఘ్నం భభోగవిహృతం ఫలమ్ ॥ ౧౮౮॥
రాశ్యాద్యం లగ్నరాశ్యాదౌయోజ్యం ద్వాదశశేషితమ్ ।
తదారభ్య క్రమాదోజే  దశా జ్ఞేయోత్క్రమాత్  సమే ॥ ౧౮౯॥
దశాబ్దా భుక్తభాగఘ్నా త్రింశతా  విహృతాహ్ ఫలమ్ ।
భుక్తం వర్షాదికం  జ్ఞేయం  భోగ్యం మానాద్ విశోధితమ్ ॥ ౧౯౦॥
అకారాదీన్ స్వరాన్ పఞ్చ ప్రథమం  విన్యసేత్ క్రమాత్  ।
కాదిహాన్తాంల్లిఖేద్  వర్ణాన్  స్వరాధో ఙఞణోజ్ఝితాన్  ॥ ౧౯౧॥
తిర్యక్ పంక్తిక్రమేణైవ    పఞ్చపఞ్చవిభాగతః ।
న ప్రోక్తా  ఙఞణా వర్ణా నామాదౌ సన్తి తే నహి ॥ ౧౯౨॥
చేద్ భవన్తి తదా జ్ఞేయా  గజడాస్తే యథాక్రమాత్  ।
యత్ర స్వరే స్వనామాద్యవర్ణః  స్యాత్ తత్స్వరాదయః ॥ ౧౯౩॥
క్రమాత్  పంచ దశాధీశాః ద్వాదశద్వాదశాబ్దకాః  ।
స్వరాణాం చ క్రమాజ్జ్ఞేయాః   దశాస్వన్తర్దశాదయః  ॥ ౧౯౪॥
పూర్వమేవ మయా ప్రోక్తా  వర్ణదాఖ్యా  దశా ద్విజ ।
ఇదానీం శమ్భునా ప్రోక్తా  కథ్యతే యోగినీ దశా ॥ ౧౯౫॥
మఙ్గలా  పిఙ్గలా  ధన్యా భ్రామరీ  భద్రికా  తథా ।
ఉల్కా సిద్ధా సంకటా చయోగిన్యోఽష్టౌ ప్రకీర్తితాః   ॥ ౧౯౬॥
మఙ్గలాతోఽభవచ్చన్ద్రః   పిఙ్గలాతో  దివాకరః ।
ధన్యాతో దేవపూజ్యోఽభూద్ భ్రామరీతోఽభవత్  కుజః ॥ ౧౯౭॥
భర్దికాతో  బుధో జాతస్తథోల్కాతః శనైశ్చరః  ।
సిద్ధాతో  భార్గవి  జాతః సంకటాతస్తమోఽభవద్ ॥ ౧౯౮॥
జన్మర్క్ష చ త్రిభిర్యుక్తం  వసుభిర్భాగమాహరేత్ ।
ఏకాదిశేషే విజ్ఞేయా యోగిన్యోః మఙ్గలాదికాః  ॥ ౧౯౯॥
ఏకాద్యేకోత్తరా జ్ఞేయాః  క్రమాదాసాం  దశాసమాః ।
నక్షత్రయాతభోగాభ్యాం  భుక్తం భోగ్యం చ సాధయేత్ ॥౨౦౦॥

యేషాం యదాయుః సమ్ప్రోక్తం పైణ్డమాంశం   నిసర్గజమ్  ।
తక్షత్ తేషాం దశా జ్ఞేయా  పైణ్డీ  చాంశీ నిసర్గజా  ॥౨౦౧॥
బలీ లగ్నార్కచన్ద్రాణాం  యత్తస్య ప్రథమా  దశా ।
తత్కేన్ద్రాదిగతానాం  చ జ్ఞేయా  బలవశాత్తతః ॥౨౦౨॥
అష్టవర్గబలేనైషాం    ఫలాని పరిచిన్తయేత్ ।
అష్టవర్గదశాశ్చైతాః    కథితాః పూర్వసూరిభిః ॥౨౦౩॥
పరాయుర్ద్వాదశో  భాగస్తస్య సన్ధ్యా  ప్రకీర్తితా   ।
తన్మితా లగ్నభాదీనాం క్రమాత్  సన్ధ్యాదశా  స్మృతా ॥౨౦౪॥
సన్ధ్యా  రసగుణా కార్యా చన్ద్రవహ్నిహృతా  ఫలమ్ ।
సంస్థాప్యం  ప్రథమే  కోష్ఠే తదర్ధం  త్రిషు  విన్యసేత్ ॥౨౦౫॥
త్రిభాగం  వసుకోష్ఠేషు  విన్యస్య తత్ఫలం వదేత్ ।
ఏవం ద్వాదశభావేషు పాచకాని ప్రకల్పయేత్  ॥౨౦౬॥
వింశత్తరిదశేవాఽత్ర కైశ్చిత్  తారాదశా స్మృతా ।
ఆశంకురాగుశబుకేశ్వాదిస్థానేషు  తారకాః ॥౨౦౭॥
అన్మసమ్పత్విపత్క్షేమప్రత్యరిః   సాధకో బధః ।
మైత్రం   పరమమైత్రం   చ కేన్ద్రస్థబలినో   గ్రహాత్  ॥౨౦౮॥
జ్ఞేయా  తారాదశా విప్ర నామతుల్యఫలప్రదా  ।
యస్య కేన్ద్రే  స్థితః  ఖేటో దశేయం తస్య కీర్తితా  ॥౨౦౯॥
ఇతి తే కథితా విప్ర దశ భేదా అనేకధా ।
ఏతదన్తర్దశాభేదాన్  కథయిష్యామి చాగ్రతః  ॥౨౧౦॥

అథ దశాఫలాద్యాయః ॥ ౪౭॥
శ్రుతాశ్చ  బహుధా భేదా దశానాం చ మయామునే ।
ఫలం చ కీదృశం తాసాం కృపయా మే తదుచ్యతామ్ ॥ ౧॥
సాధారణం విశిష్టఞ్చ  దశానాం ద్వివిధం ఫలమ్ ।
గ్రహాణాం  చ స్వభావేన స్థానస్థితివశేన   చ ॥౨॥

గ్రహవీర్యానుసారేణ  ఫలం జ్ఞేయం  దశాసు చ ।
ఆద్యద్రేష్కాణగే  ఖేటే దశారమ్భే ఫలం వదేత్ ॥ ౩॥
దశామధ్యే ఫలం వాచ్యం మధ్యద్రేష్కాణగే  ఖగే ।
అన్తే ఫలం తృతీయస్థే వ్యస్తం  ఖేటే చ వక్రగే  ॥ ౪॥
దశారమ్భే దశాదీశే లగ్నగే శుభదృగ్యుతే ।
స్వోచ్చే స్వభే స్వమైత్రే  వా శుభం తస్య దశాఫలమ్ ॥ ౫॥
షష్ఠాఽష్టమవ్యయస్థే   చ నీచాస్తరిపుభస్థితే  ।
అశుభం తత్ఫలం చాఽథ బ్రువే  సర్వదశాఫలమ్ ॥౬॥
మూలత్రికోణే  స్వక్షేత్రే స్వోచ్చే వా పరమోచ్చగే ।
కేన్ద్రత్రికోణలాభస్థే   భాగ్యకర్మాధిపైర్యుతే  ॥ ౭॥
సూర్యే బలసమాయుక్తే నిజవర్గబలైర్యుతే   ।
తస్మిన్దాయే  మహత్ సౌఖ్యం ధనలాభాదికం శుభమ్ ॥౮॥
అత్యన్తం రాజసన్మానమశ్వాందోల్యాదికం శుభమ్ ।
సుతాధిపసమాయుక్తే పుత్రలాభం  చ విన్దతి  ॥౯॥
ధనేశస్య చ సమ్బన్ధే గజాన్తైశ్వర్యమాదిశేత్  ।
వాహనాధిపసమ్బన్ధే వాహనాత్రయలాభకృత్  ॥ ౧౦॥
నృపలతుష్టిర్విత్తాఢ్యః  సేనాధీశః సుఖీ నరః ।
వస్త్రవాహనలాభశ్చ  దశాయాం బలినో రవేః ॥ ౧౧॥
నీచే షడష్టకే  రిఃఫే దుర్బలే పాపసంయుతే ।
రాహుకేతుసమాయుక్తే దుహ్స్థానాధిపసంయుతే  ॥ ౧౨॥
తస్మిన్దాయే  మహాపీడా ధనధాన్యవినాశకృత ।
రాజకోపః ప్రవాసశ్చ  రాజదణ్డో ధనక్షయః ॥ ౧౩॥
జ్వరపీడా యశోహానిర్బన్ధుమిత్రవిరోధకృత   ।
పితృక్షయభయం చైవ  గృహే త్వశుభమేవ చ ॥ ౧౪॥
పితృవర్గే మనస్తాపం జన్ద్వేషం  చ విన్దతి  ।
శుభదృష్టియుతే  సూర్యే మధ్యే తస్మిన్ క్వచిత్సుఖమ్ ।
పాపగ్ర్హేణ  సన్దృష్టే  వదేత్పాపఫలం బుధః ॥ ౧౫॥

ఏవం సూర్యఫలం విప్ర సంక్షేపాదుదితం మయా ।
వింశోత్తరీమతేనాథ బ్రువే  చన్ద్రదశాఫలమ్  ॥ ౧౬॥
స్వోచ్చే స్వక్షేత్రగే  చైవ  కేన్ద్రే  లాభత్రికోణగే  ।
శుభగ్రహేణ  సంయుక్తే పూర్ణే చన్ద్రేబలైర్యుతే   ॥ ౧౭॥
కర్మభాగ్యాధిపైర్యుక్తే   వాహనేశబలైర్యుతే  ।
ఆద్యన్తైశ్వర్యసౌభాగ్యధనధాన్యాదిలాభకృత  ॥ ౧౮॥
గృహే తు శుభకార్యాణి వాహనం రాజదర్శనమ్ ।
యత్నకార్యార్థసిద్ధిః   స్యాద్ గృహే లక్ష్మీకటాక్షకృత్ ॥ ౧౯॥
మిత్రప్రభువశాద్భాగ్యం   రాజ్యలాభం మహత్సుఖమ్ ।
అశ్వాన్దోల్యాదిలాభం  చ శ్వేతవస్త్రాదికం  లభేత్ ॥౨౦॥
పుత్రలాభాదిసన్తోషం  గృహగోధనసంకులమ్ ।
ధనస్థానగతే  చన్ద్రే  తుఙ్గే స్వక్షేత్రగేఽపి  వా ॥౨౧॥
అనేకధనలాభం చ భాగ్యవృద్ధిర్మహత్సుఖమ్  ।
నిక్షేపరాజసన్మానం విద్యాలాభం చ విన్దతి  ॥౨౨॥
నీచే వా క్షీణచన్ద్రే  వా ధనహానిర్భవిష్యతి ।
దుశ్చిక్యే బలసంయుక్తే క్వచిత్సౌఖ్యం క్వచిద్ధనమ్  ॥౨౩॥
దుర్బలే పాపసంయుక్తే దేహజాడ్యం మనోరుజమ్ ।
భృత్యపీడా విత్తహానిర్మాతృవర్గజనాద్వధః  ॥౨౪॥
షష్ఠాష్టమవ్యయే   చన్ద్రే  దుర్బలే పాపసంయుతే ।
రాజద్వేషో మనోదుఃఖం ధనధాన్యాదినాశనమ్ ॥౨౫॥
మాతృక్లేషం  మనస్తాపం దేహజాడ్యం మనోరుజమ్ ।
దుఃస్థే చన్ద్రే  బలైర్యుక్తే   క్వచిల్లాభం  క్వచిత్సుఖమ్ ।
దేహజాడ్యం క్వచిచ్చైవ  శాన్త్యా తత్ర శుభం దిశేత్ ॥౨౬॥
స్వభోచ్చాదిగతస్యైవం  నీచశత్రుభగస్య  చ ।
బ్రవీమి  భూమిపుర్తస్య శుభాఽశుభదశాఫలమ్ ॥౨౭॥
పరమోచ్చగతే భౌమే స్వోచ్చే మూలత్రికోణగే  ।
స్వర్క్షే కేన్ద్రత్రికోణే   వా లాభే వా ధనగేఽపి వా ॥౨౮॥

సమ్పూర్ణబలసంయుక్తే  శుభదృష్టే శుభాంశకే ।
రాజ్యలాభం భూమిలాభం ధనధాన్యాదిలాభకృత్ ॥౨౯॥
ఆధిక్యం రాజసమ్మానం వాహనామ్బరభూషణమ్ ।
విదేశే స్థానలాభం  చ సోదరాణాం సుఖం లభేత్ ॥ ౩౦॥
కేన్ద్రే  గతే సదా భౌమే దుశ్చిక్యే బలసంయుతే ।
పరాక్రమాద్విత్తలాభో యుద్ధే శత్రుజయో  భవేత్ ॥ ౩౧॥
కలత్రపుత్రవిభవం   రాజసమ్మానమేవ చ ।
దశాదౌ సుఖమాప్నోతి దశాన్తే కష్టమాదిశేత్  ॥ ౩౨॥
నీచాదిదుష్టభావస్థే  భౌమే బలవివర్జితే  ।
పాపయుక్తే పాపదృష్టే సా దశా నేష్టదాయికా  ॥ ౩౩॥
ఏవం రాహోశ్చ కేతోశ్చ కథయామి గృహాదికమ్ ।
తయోర్దశాఫలజ్ఞప్త్యై    తవాఽగ్రే ద్విజనన్దన  ॥ ౩౪॥
రాహోస్తు వృషభం కేతోర్వృశ్చికం తుఙ్గసంజ్ఞకమ్   ।
మూలత్రికోణకం  జ్ఞేయం  యుగ్మం చాపం క్రమేణ  చ ॥ ౩౫॥
కుమ్భాలీ చ గృహౌ ప్రోక్తౌ  కన్యామీనౌ చ కేనచిత్ ।
తద్దాయే  బహుసౌఖ్యం చ ధనధాన్యాదిసమ్పదామ్ ॥ ౩౬॥
మిత్ర్ప్రభువశాదిష్టం   వాహనం పుత్రసమ్భవః  ।
నవీనగృహనిర్మాణం ధర్మచిన్తా మహోత్సవః ॥ ౩౭॥
విదేశరాజసన్మానం వస్త్రాలఙ్కారభూషణమ్  ।
శుభయుక్తే శుభైర్దృష్టే   యోగకారకసంయుతే ॥ ౩౮॥
కేన్ద్రత్రికూణలాభే   వా దుశ్చిక్యే శుభరాశిగే ।
మహారాజప్రసాదేన  సర్వసమ్పత్సుఖావహమ్ ॥ ౩౯॥
యవనప్రభుసన్మానం  గ్ర్హే కల్యాణసమ్భవమ్ ।
రన్ధ్రే  వా వ్యయగే రాహౌ తద్దాయే  కష్టమాదిశేత్  ॥ ౪౦॥
పాపగ్రహేణ  సమ్బన్ధే మారకగ్ర్హసంయుతే  ।
నీచరాశిగతే వాపి స్థానభ్రంశో   మనోవ్యథా ॥ ౪౧॥
వినాశో దారపుత్రాణాం  కుత్సితాన్నం చ భోజనమ్ ।

దశాదౌ దేహపీడా చ ధనధాన్యపరిచ్యుతిః ॥ ౪౨॥
దశామధ్యే తు సౌఖ్యం స్యాత్ స్వదేశే ధనలాభకృత్ ।
దశాన్తే కష్టమాప్నోతి  స్థానభ్రంశో   మనోవ్యథా ॥ ౪౩॥
యః సర్వేషు నాభోగేషు బుధైరతిశుభః  స్మృతః ।
తస్య దేవేన్ద్రపూజ్యస్య  కథయామి దశాఫలమ్ ॥ ౪౪॥
స్వోచ్చే స్వక్షేత్రగే  జీవే కేన్ద్రే  లాభత్రికోణగే  ।
మూలత్రికోణలాభే  వా తుంగాంశే స్వాంశగేఽపి వా ॥ ౪౫॥
రాజ్యలాభం మహాపౌరుషం రాజసన్మానకీర్తనమ్ ।
గజవాజిసమాయుక్తం దేవబ్రాహ్మణపూజనమ్  ॥ ౪౬॥
దారపుత్రాదిసౌఖ్యం  చ వాహనాంబరలాభజమ్ ।
యజ్ఞాదికర్మసిద్ధిః   స్యాద్వేదాన్తశ్రవణాదికమ్  ॥ ౪౭॥
మహారాజప్రసాదేనాఽభీష్టసిద్ధిః    సుఖావహా ।
ఆన్దోలికాదిలాభశ్చ  కల్యాణం చ మహత్సుఖమ్ ॥ ౪౮॥
పుత్రదారాదిలాభశ్చ  అన్నదానం మహత్ప్రియమ్ ।
నీచాస్తపాపసంయుక్తే జీవై రిష్ఫాష్టసంయుతే  ॥ ౪౯॥
స్థానభ్రంశం   మనస్తాపం పుత్రపీడామహద్భయమ్  ।
పశ్వాదిధనహానిశ్చ తీర్థయాత్రాదికం   లభేత్ ॥ ౫౦॥
ఆదౌ కష్టఫలం  చైవ  చతుష్పాజ్జీవలాభకృత్  ।
మధ్యాన్తే సుఖమాప్నోతి రాజసమ్మానవైభవమ్  ॥ ౫౧॥
అథ సర్వేషు ఖేటేషుయోఽతిహీనః ప్రకీర్తితః   ।
తస్య భాస్కరపుత్రస్య  కథయామి దశాఫలమ్ ॥ ౫౨॥
స్వోచ్చే స్వక్షేత్రగే  మన్దే మిత్రక్షేత్రేఽథ   వా యది ।
మూలత్రికోణే  భాగ్యే వా తుంగాంశే స్వాంశగేఽపి వా ॥ ౫౩॥
దుశ్చిక్యే లాభగే చైవ  రాజసమ్మానవైభవమ్  ।
సత్కీర్తిర్ధనలాభశ్చ  విద్యావాదవినోదకృత్ ॥ ౫౪॥
మహారాజప్రసాదేన  గజవాహనభూషణమ్ ।
రాజయోగం ప్రకుర్వీత  సేనాధీశాన్మహత్సుఖమ్ ॥ ౫౫॥

లక్ష్మీకటాక్షచిహ్నాని రాజ్యలాభం కరోతి చ ।
గృహే కల్యాణసమ్పత్తిర్దారపుత్రాదిలాభకృత్   ॥ ౫౬॥
షష్ఠాష్టమవ్యయే   మన్దే నీచే వాఽస్తఙ్గతేఽపి  వా ।
విషశస్త్రాదిపీడా  చ స్థాభ్రంశం   మహద్భయమ్ ॥ ౫౭॥
పితృమాతృవియోగం చ దారపుత్రాదిపీడనమ్  ।
రాజవైస్ఃఅమ్యకార్యాణి  హ్యనిష్టం  బన్ధనం  తథా ॥ ౫౮॥
శుభయుక్తేక్షితే మన్దే యోగకారకసంయుతే ।
కేన్ద్రత్రికోణలాభే   వా మీనగే కార్ముకే శనౌ ॥ ౫౯॥
రాజ్యలాభం మహోత్సాహం గజశ్వామ్బరసంకులమ్ ॥౬౦॥
అథ సర్వనభోగేషు యః కుమారః ప్రకీర్తితః   ।
తస్య తారేశపుత్రస్య  కథయామి దశాఫలమ్ ॥౬౧॥
స్వోచ్చే స్వక్షేత్రసంయుక్తే  కేన్ద్రలాభత్రికోణగే   ।
మిత్రక్షేత్రసమాయుక్తే   సౌమ్యే దాయే మహత్సుఖమ్ ॥౬౨॥
ధనధాన్యాదిలాభం చ సత్కీర్తిధనసమ్పదామ్ ।
జ్ఞానాధిక్యం  నృపప్రీతిం  సత్కర్మగుణవర్ద్ధనమ్  ॥౬౩॥
పుత్రదారాదిసౌఖ్యం  చ దేహారోగ్యం మహత్సుఖమ్ ।
క్షీరేణ భోజనం సౌఖ్యం వ్యాపారాల్లభతే  ధనమ్ ॥౬౪॥
శుభదృష్టియుతే  సౌమ్యే భాగ్యే కర్మాధిపే దశా ।
ఆధిపత్యే బలవతీ సమ్పూర్ణ్ఫలదాదికా  ॥౬౫॥
పాపగ్రహయుతే  దృష్టే రాజద్వేషం మనోరుజమ్ ।
బన్ధుజనవిరోధం  చ విదేశగమనం లభేత్ ॥౬౬॥
పరప్రేష్యం  చ కలహంమూర్తకృర్చ్ఛాన్మహన్భయమ్ ।
షష్ఠాష్టమవ్యయే   సౌమ్యే లాభభోగార్థనాశనమ్  ॥౬౭॥
వాతపీడాం ధనం చైవం  పాణ్డురోగం  వినిర్దిశేత్  ।
నృపచౌరాగ్నిభీతిం చ కృషిగోభూమినాశనమ్ ॥౬౮॥
దశాదౌ ధనధాన్యం చ విద్యాలాభం మహత్సుఖమ్ ।
పుత్రకల్యాణసమ్పత్తిః  సన్మార్గే ధనలాభకృత్ ॥౬౯॥

మధ్యే నరేన్ద్రసన్మానమన్తే  దుఃఖం భవిష్యతి ॥ ౭౦॥
యస్తమోగ్రహయోర్మధ్యే  కబన్ధః  కథ్యతే బుధైః  ।
తస్య కేతోరిదానీం తే కథేయామి దశాఫలమ్ ॥ ౭౧॥
కేన్ద్రే  లాభే త్రికోణే  వ శుభరాశౌ శుభేక్షితే ।
స్వోచ్చే వా శుభవర్గే వా రాజప్రీతిం  మనోనుగమ్ ॥ ౭౨॥
దేశాగ్రామాధిపత్యం  చ వాహనం పుత్రసమ్భవమ్  ।
దేశాన్తరప్రయాణం  చ నిర్దిశేత్  తత్ సుఖావహమ్ ॥ ౭౩॥
పుత్రదారసుఖం  చైవ  చతుష్పాజ్జీవలాభకృత్  ।
దుశ్చిక్యే షష్ఠలాభే  వా కేతుర్దాయే  సుఖం దిశేత్ ॥ ౭౪॥
రాజ్యం కరోతి మిత్రాంశం  గజవాజిసమన్వితమ్ ।
దశదౌ రాజయోగశ్చ దశామధ్యే మహద్భయమ్ ॥ ౭౫॥
అన్తే దూరాటనం చైవ  దేహవిశ్రమణం  తథా ।
ధనే రన్ధ్రే  వ్యయే కేతౌ పాపదృష్టియుతేక్షితే  ॥ ౭౬॥
నిగడం బన్ధునాశం  చ స్థానభ్రంశం   మనోరుజమ్ ।
శూద్రసఙ్గాదిలాభం   చ కురుతే రోగసంకులమ్ ॥ ౭౭॥
అథ భూతేషు యః శుక్రా మదరూపేణ తిష్ఠతి  ।
తస్య దైత్యగురోర్విప్ర  కథయామి దశాఫలమ్ ॥ ౭౮॥
పరమోచ్చగతే శుక్రే స్వోచ్చే స్వక్షేత్రకేన్ద్రగే   ।
నృపాఽభిషేకసమ్ప్రాప్తిర్వాహనాఽమ్బరభూషణమ్ ॥ ౭౯॥
గజాశ్వపశులాభం చ నిత్యం మిష్ఠాన్నభోజనమ్  ।
అఖణ్డమణ్డలాధీశారాజసన్మానవైభవమ్    ॥౮౦॥
మృదఙ్గవాద్యఘోషం  చ గృహే లక్ష్మీకటాక్షకృత్ ।
త్రికోణస్థే  నిజే తస్మిన్ రాజ్యార్థగృహహసమ్పదః  ॥౮౧॥
వివాహోత్సవకార్యాణి పుత్రకల్యాణవైభవమ్   ।
సేనాధిపత్యం కురుతే ఇష్టబన్ధుసమాగనమ్   ॥౮౨॥
నష్టరాజ్యాద్ధనప్రాప్తిం     గృహే గోధనసఙ్గ్రహమ్  ।
షష్ఠాష్టమవ్యయే   శుక్రే నీచే వా వ్యయరాశిగే ॥౮౩॥

ఆత్మబన్ధుజనద్వేషం  దారవర్గాదిపీడనమ్  ।
వ్యవసాయాత్ఫ్లం  నష్టం  గోమహిష్యాదిహానికృత్ ॥౮౪॥
దారపుత్రాదిపీడా  వా ఆత్మబన్ధువియోగకృత్  ।
భాగ్యకర్మాధిపత్యేన లగ్నవాహనరాశిగే ॥౮౫॥
తద్దశాయాం  మహత్సౌఖ్యం దేశగ్రామాధిపాలతా  ।
దేవాలయతడాగాదిపుణ్యకర్మసు సంగ్రహః  ॥౮౬॥
అన్నదానే మహత్సౌఖ్యం నిత్యం మిష్ఠాన్నభోజనమ్  ।
ఉత్సాహః కీర్తిసమ్పత్తీ స్త్రీపుత్రధనసమ్పదః   ॥౮౭॥
స్వభుక్తౌ ఫలమేవం స్యాద్బలాన్యన్యాని భుక్తిషు ।
ద్వితీయద్యూననాథే తు దేహపీడా భవిష్యతి ॥౮౮॥
తద్దోషపరిహారార్థం   రుద్రం  వా త్ర్యమ్బకం  జపేత్ ।
స్వేతాం గాం మహిషీం దవ్యాదారోగ్యం చ తతో భవేత్ ॥౮౯॥

అథ విశేషనక్షత్రదశాఫలాధ్యాయః  ॥ ౪౮॥
స్థానస్థితివశేనైవం    ఫలం ప్రోక్తం   పురాతనైః  ।
మిథో భావేశసమ్బన్ధాత్ఫలాని  కథయామ్యహమ్ ॥ ౧॥
లగ్నేశస్య గశాకాలే సత్కీతిర్దేహజం  సుఖమ్ ।
ధనేశస్య దశాయాం తు క్లేశో  వా మృత్యుతో భయమ్ ॥౨॥
సహజేశదశాకాలే జ్ఞేయం  పాపఫలం నృణామ్ ।
సుఖాధీశదశాయాం తు గృహభూమిసుఖం భవేత్ ॥ ౩॥
పఞ్చమేశస్య పాకే చ విద్యాప్తిః పుత్రజం  సుఖమ్ ।
రోగేశస్య దశాకాలే దేహపీడా రిపోర్భయమ్ ॥ ౪॥
సప్తమేశస్య పాకే తు స్త్రీపీడా  మృత్యుతో భయమ్ ।
అష్టమేశదశాకాలే  మృత్యుభీతిర్ధనక్షతిః  ॥ ౫॥
ధర్మశస్య దశాయాం చ భూరిల్లాభో  యశఃసుఖమ్ ।
దశమేశదశాకాలే సమ్మానం నృపసంసది ॥౬॥
లాభేశస్య దశాకాలే లాభే బాధా రుజోభయమ్ ।

వ్యయేశస్య దశా నృణాం బహుకష్టప్రదా   ద్విజ ॥ ౭॥
దశారమ్భే శుభస్థానే  స్థితస్యాపి  శుభం ఫలమ్ ।
అశుభస్థానగస్యైవం   శుభస్యాపి న శోభనమ్ ॥౮॥
పఞ్చమేశేన యుక్తస్య కర్మేశస్య దశా శుభా ।
నవమేశేన యుక్తస్య కర్మేశస్యాతిశభనా ॥౯॥
పఞ్చమేశేన యుక్తస్య గ్రహస్యాపి  దశా శుభా ।
తథా ధర్మపయుక్తస్య దశా పరమశోభనా ॥ ౧౦॥
సుఖేశసహితస్యాపి ధర్మేశస్య దశా శుభా ।
పఞ్చమస్థానగస్యాపి  మానేశస్య దశాశుభా ॥ ౧౧॥
ఏవం త్రికోణనాథానాం  కేన్ద్రస్థానాం   దశాః శుభాః ।
తథా కోణస్థితానాం  చ కేన్ద్రేశానాం  దశాః శుభాః ॥ ౧౨॥
కేన్ద్రేశః  కోణభావస్థః  కోణేశః కేన్ద్రగో  యది ।
తయోర్దశాం  శుభాం ప్రాహుర్జ్యోతిఃశాస్త్రవిదో    జనాః ॥ ౧౩॥
షష్ఠాష్టమవ్యయాధీశా   అపి కోణేశసంయుతా ।
తేషాం దశాఽపి శుభదా కథితా కాలకోవిదైః  ॥ ౧౪॥
కోణేశో యది కేమ్ద్రస్థః   కేన్ద్రేశో  యది కోణగః ।
తాభ్యాం యుక్తస్య ఖేటస్య దృష్టియుక్తస్య  చైతయోః  ॥ ౧౫॥
దశాం శుభప్రదాం  ప్రాహుర్విద్వాంసో  దైవచిన్తకాః  ।
లగ్నేశో ధర్మభావస్థో ధర్మేశో లగ్నగో యది ॥ ౧౬॥
ఏతయోస్తు దశాకాలే సుఖధర్మసముద్భవః ।
కర్మేశో లగ్నరాశిస్థో లగ్నేశః కర్మభావగః ॥ ౧౭॥
తయోర్దశావిపాకే  తు రాజ్యలాభో భవేద్ధ్రువమ్  ।
త్రిషడాయగతానాం  చ త్రిషడాయాధిపైర్యుజమ్   ॥ ౧౮॥
శుభానామపి ఖేటానాం దశా పాపఫలప్రదా  ।
మారకస్థానగానాం  చ మారకేశయుజామపి ॥ ౧౯॥
రన్ధ్రస్థానగతానాం   చ దశాఽనిష్టఫలప్రదా   ।
ఏవం భావేశసమ్బన్ధాదూరనీయం  దశాఫలమ్ ॥౨౦॥

24 sanskritdocuments.org



బృహత్పారాశరహోరాశాస్త్రమ్  ౪౬-౫౦

అథ కాలచక్రదశాఫలాధ్యాయః  ॥ ౪౯॥
కథయామ్యథ విప్రేన్ద్ర   కాలచక్రదశాఫలమ్  ।
తత్రాదౌ  రాశినాథానాం సూర్యాదీనాం ఫలం బ్రువే  ॥ ౧॥
రక్తపిత్తాదితో వ్యాధిం నృణామర్కఫలం వదేత్ ।
ధనకీర్తిప్రజావృద్ధివస్త్రాభరణదః    శశీ ॥౨॥
జ్వరమాశు దిశేత్ పైత్త్యం   గ్రన్థిస్ఫోటం   కుజస్తథా ।
ప్రజానాం  చ ధనానాం చ సదా వృద్ధిం  బుధో దిశేత్ ॥ ౩॥
ధనం కీర్తిం  ప్రజావృద్ధిం   నానాభోగం బృహస్పతిః ।
విద్యావృద్ధిర్వివాహశ్చ  గృహం ధాన్యం భృగోః ఫలమ్ ॥ ౪॥
తాపాధిక్యం మహద్దుఃఖం  బన్ధునాశః  శనేః ఫలమ్ ।
ఏవమర్కాదియోగేన వదేద్రాశిదశాఫలమ్  ॥ ౫॥
మేషే తు రక్తపీడా చ వృషభే ధాన్యవర్ద్ధనమ్  ।
మిథునే జ్ఞానసమ్పాన్నశ్చాన్ద్రే   ధనపతిర్భవేత్ ॥౬॥
సూర్యక్షే శత్రుబాధా  చ కన్యా స్త్రీణాం  చ నాశనమ్ ।
తాలికే రాజమన్త్రిత్వం  వృశ్చికే మరణం భవేత్ ॥ ౭॥
అర్థలాభో  భవేచ్చాపే మేషస్య నవభాగకే ।
మకరే పాపకర్మాణి కుమ్భే వాణిజ్యమేవ చ ॥౮॥
మీనే సర్వార్థసిద్ధిశ్చ   వృశ్చికేష్వగ్నితో భయమ్ ।
తౌలికే రాజపూజ్యశ్చ కన్యాయాం శత్రువర్ధనమ్   ॥౯॥
శశిభే దారసమ్బాధా సింహే చ త్వక్షిరోగకృత్ ।
మిథునే వృత్తిబాధా స్యాద్వృషభస్య నవాంశకే ॥ ౧౦॥
వృషభే త్వర్థలాభాశ్చ  మేషే తు జ్వరరోగకృత్ ।
మీనే తు మాతులప్రీతిః  కుమ్భే శత్రుప్రవర్ద్ధనమ్    ॥ ౧౧॥
మృగే చౌరస్య సమ్బాధా ధనుషి శస్త్రవర్ధనమ్   ।
మేషే తు శస్త్రసంఘాతో  వృషభే కలహో భవేత్ ॥ ౧౨॥
మిథునే సుఖమాప్నోతి మిథునస్య నవాంశకే ।

కర్కటే సఙ్కటప్రాప్తిః   సింహే రాజప్రకోపకృత్  ॥ ౧౩॥
కన్యాయాం భ్రాతృపూజా  వ తౌలికే ప్రియకృన్నరః  ।
వృశ్చికే పితృబాధా స్యాత్ చాపే జ్ఞానధనోదయః  ॥ ౧౪॥
మకరే జలభీతిః స్యాత్ కుమ్భే ధాన్యవివర్ధనమ్  ।
మీనే చ సుఖసమ్పత్తిః కర్కటస్య నవాంశకే ॥ ౧౫॥
వృశ్చికే కలః పీడా తౌలికే హ్యధికం ఫలమ్ ।
కన్యాయామతిలాభశ్చ శశాంకే మృగబాధికా ॥ ౧౬॥
సింహే చ పుత్రలాభశ్చ  మిథునే శత్రువర్ద్ధనమ్   ।
వృషేః చతుష్పదాల్లాభో  మేషాంశే పశుతో భయమ్ ।
మీనే తు దీర్ఘయాత్రా  స్యాత్ సింహస్య నవభాగకే ॥ ౧౭॥
కుమ్భే తు ధనలాభశ్చ మకరే ద్రవ్యలాభకృత్  ।
ధనుషి భ్రాతృసంసర్గో  మేషే మాతృవివర్ద్ధనమ్  ॥ ౧౮॥
వృషభే పుత్రవృద్ధిః   స్యాన్మిథునే శత్రువర్ద్ధనమ్   ।
శశిభే తు స్త్రియాం  ప్రీతిః  సింహే వ్యాధివివర్ద్ధనమ్  ॥ ౧౯॥
కన్యాయాం పుత్రవృద్ధిః   స్యాత్కన్యాయా నవమాంశకే ।
తులాయామర్థలాభశ్చ  వృశ్చికే భ్రాతృవర్ద్ధనమ్   ॥౨౦॥
చాపే చ తాతసౌఖ్యం చ మృగే మాతృవిరోధితా ।
కుమ్భే పుత్రార్థలాభశ్చ   మీనే శత్రువిరోధితా  ॥౨౧॥
అలౌ జాయావిరోధశ్చ తులే చ జలబాధతా ।
కన్యాయాం ధనవృద్ధిః  స్యాత్ తులాయా నవభాగకే ॥౨౨॥
కర్కటే హ్యర్థనాశశ్చ  సింహే రాజవిరోధితా ।
మిథునే భూమిలాభశ్చ వృషభే చాఽర్థలాభకృత్  ॥౨౩॥
మేషే సర్పాదిభీతిః స్యాన్మీనే చైవ  జలాద్ భయమ్ ।
కుమ్భే వ్యాపారతో లాభో మకరేఽపి రుజో భయమ్ ॥౨౪॥
చాపే తు ధనలాభః స్యాద్ వృశ్చికస్య నవాంశకే ।
మేషే తు ధనలాభః స్యాద్ వృషే భూమివివర్ద్ధనమ్  ॥౨౫॥
మిథునే సర్వసిద్ధిః  స్యాత్కర్కటే సర్వసిద్ధికృత్  ।

సింహే తు పూర్వవృద్ధిః  స్యాత్కన్యాయాం కలహో భవేత్ ॥౨౬॥
తౌలికే చార్థలాభః  స్యాద్ వృశ్చికే రూగమాప్నుయాత్ ।
చాపే తు సుతవృద్ధిః  స్యాచ్చాపస్య నవమాంశకే ॥౨౭॥
మకరే పుత్రలాభః  స్యాత్కుమ్భే ధాన్యవివర్ద్ధనమ్  ।
మీనే కల్యాణమాప్నోతి వృశ్చికే విషబాధితా ॥౨౮॥
తౌలికే త్వర్థలాభశ్చ  కన్యాయాం శత్రువర్ద్ధనమ్   ।
శశిభే స్ర్ /ఇయమాప్నోతి సింహే తు మృగబాధితా ॥౨౯॥
మిథునే వృక్షబాధా చ మృగస్య నవభాగకే ।
వృషభే త్వర్థలాభశ్చ  మేషభే త్వక్షిరోగకృత్ ॥ ౩౦॥
మీనే తు దీర్ఘయాత్రా  స్యాత్కుమ్భే ధనవివర్ద్ధనమ్  ।
మకరే సర్వసిద్ధిః  స్యాచ్చాపే శత్రువివర్ద్ధనమ్   ॥ ౩౧॥
మేషే సౌఖ్యవినాశశ్చ వృషభే మరణం భవేత్ ।
యుగ్మే కల్యాణమాప్నోతి కుమ్భస్య నవమాంశకే ॥ ౩౨॥
కర్కటే ధనవృద్దిః  స్యాత్ సింహే తు రాజపూజనమ్ ।
కన్యాయామర్థలాభస్తు  తులాయాం లాభమాప్నుయాత్ ॥ ౩౩॥
వృశ్చికే జ్వరమాప్నోతి చాపే శత్రువివర్ద్ధనమ్   ।
మృగే జాయావిరోధశ్చ కుమ్భే జలవిరోధతా ॥ ౩౪॥
మీనే తు సర్వసౌభాగ్యం మీనస్య నవభాగకే ।
దశాంశక్రమేణైవం   జ్ఞాత్వా  సర్వఫలం వదేత్ ॥ ౩౫॥
క్రూరగ్రహదశాకాలే   శాన్తిం కుర్యాద్విచక్షణః ।
యత్ ప్రోక్తం   రాజయోగాదౌ సంజ్ఞాధ్యాయే  చ యత్ ఫలమ్ ॥ ౩౬॥
తత్సర్వం చత్రకాలే  హి సుబుద్ధ్యా  యోజయేద్ బుధః ।
ఇతి సంక్షేపతః ప్రోక్తం   కాలచక్రదశాఫలమ్  ॥ ౩౭॥

అథ చరాదిదశాఫలాధ్యాయః ॥ ౫౦॥
చరస్థిరాదిసంజ్ఞా  యా దశాః ప్రోక్తాః  పురా ద్విజ ।
శుభాఽశుభఫలం తాసాం కథయామి తవాఽగ్రతః  ॥ ౧॥

లగ్నాదిద్వాదశాన్తానాం భావానాం ఫలకీర్తనే ।
తత్తద్రాశీశవీర్యేణ  యథాయోగ్యం ప్రయోజయేత్  ॥౨॥
బలయుక్తే చ రాశీశే పూర్ణం  తస్య తదా ఫలమ్ ।
ఫలం మధ్య్బలే మధ్యం బలహీనే విపర్యయః ॥ ౩॥
యోయోదశాప్రదో  రాశిస్తస్య రన్ధ్రత్రికోణకే   ।
పాపఖేటయుతే విప్ర తద్దశా  దుఃఖదాయికా ॥ ౪॥
తృతీయషష్ఠగే  పాపే జ్యాదిః పరికీర్తితః ।
శుభఖేటయుతే తత్ర జాయతే చ పరాజయః ॥ ౫॥
లాభస్థే చ శుభే పాపే లాభో భవతి నిశ్చితః ।
యదా దశాప్రదో  రాశిః శుభఖేటయుతో ద్విజ ॥౬॥
శుభక్షేత్రే హి తద్రాశేః  శుభం జ్ఞేయం  దశాఫలమ్ ।
పాపయుక్తే శుభక్షేత్రే పూర్వం శుభమసత్పరే ॥ ౭॥
పాపర్క్షే శుభసంయుక్తే పూర్వం సౌఖ్యం తతోఽశుభమ్ ।
పాపక్షేత్రే పాపయుక్తే సా దశా సర్వదుఖదా ॥౮॥
శుభక్షేత్రదశా  రాశౌయుక్తే పాపశుభైర్ద్విజ   ॥౯॥
పూర్వం కష్టం  సుఖం పశ్చాన్నిర్విశఙ్కం ప్రజాయతే  ।
శుభక్షేత్రే శుభం వాచ్యం పాపర్క్షే త్వశుభం ఫలమ్ ॥ ౧౦॥
ద్వితీయే పఞ్చమే సౌమ్యే రాజప్రీతిర్జయో   ధ్రువమ్  ।
పాపే తత్ర గతే జ్ఞేయమశుభం  తద్దశాఫలమ్  ॥ ౧౧॥
చతుర్థే తు శుభం సౌఖ్యమారోగ్యం త్వష్టమే  శుభే ।
ధర్మవృద్ధిర్గురుజనాత్సౌఖ్యం   చ నవమే శుభే ॥ ౧౨॥
విపరీతే విపర్యాసో మిశ్రే మిశ్రం  ప్రకీర్తితమ్   ।
పాకే భోగే చ పాపాఢ్యే దేహపీడా మనోవ్యథా ॥ ౧౩॥
సప్తమే పాకభోగాభ్యాం పాపే దారార్తిరీరితా ।
చతుర్థే స్థానహానిః  స్యాత్పఞ్చమే పుత్రపీడనమ్  ॥ ౧౪॥
దశమే కీర్తిహానిః స్యాన్నవమే పితృపీడనమ్ ।
పాకాద్రుద్రాగతే   పాపే పీడా సర్వాప్యబాధికా ॥ ౧౫॥

ఉక్తస్థానగతే  సౌమ్యే తతః సౌఖ్యం వినిర్దిశేత్  ।
కేన్ద్రస్థానగతే   సౌమ్యే లాభః శత్రుజపప్రదః   ॥ ౧౬॥
జన్మకాలగ్రహస్థిత్యా   సగోచగగ్రహైరపి   ।
విచారితైః  ప్రవక్తవ్యం   తత్తద్రాశిద /సాఫలమ్ ॥ ౧౭॥
యశ్చ రాశిః శుభాకాన్తో యస్య పశ్చాచ్ఛుభగ్రహాః  ।
తద్దశా  శుభదా ప్రోక్తా  విపరీతే విపర్యయః ॥ ౧౮॥
త్రికోణరన్ధ్రరిష్ఫస్థైః    శుభపాపైః  శుభాఽశుభమ్ ।
తద్దశాయాం  చ వక్తవ్యం ఫలం దైవవిదా  సదా ॥ ౧౯॥
మేషకర్కతులానక్రరాశీనాం  చ యథాక్రమమ్  ।
బాధా స్తానాని సమ్ప్రోక్తా కుభగోసింహవృశ్చికాః ॥౨౦॥
పాకేశాక్రాన్తరాశౌ   వా బాధాస్థానే  శుభేతరే ।
స్థితే  సతి మహాశోకో బన్ధనవ్యసనామయాః  ॥౨౧॥
ఉచ్చస్వర్క్షగ్ర్హే  తస్మిఞ్ఛుభం సౌఖ్యం ధనాగమః ।
తచ్ఛూన్యం చేదసౌఖ్యం స్యాత్తద్దశా  న ఫలప్రదా  ॥౨౨॥
బాధకవ్యయషడరన్ధ్రే  రాహుయుక్తే మహద్భయమ్ ।
ప్రస్థానే   బన్ధనప్రాప్తీ    రాజపీడా రిపోభయమ్ ॥౨౩॥
రవ్యారరాహుశనయో భుక్తిరాశౌ స్థితా  యది ।
తద్రాశిభిక్తౌ  పతనం రాజకోపాన్ మహద్భయమ్ ॥౨౪॥
భుక్తిరాశిత్రికోణే  తు నీచఖేటః స్థితో  యది ।
తద్రాశౌ  వాయుతే నీచే పాపే మృత్యుభయం వదేత్ ॥౨౫॥
భుక్తిరాశౌ స్వతుఙ్గస్థే  త్రికోణే  వాపి ఖేచరే ।
యదా భుక్తిదశా ప్రాప్తా  తదా సౌఖ్యం లభేన్నరః ॥౨౬॥
నగరగ్రామనాథత్వం  పుత్రలాభం  ధనాగమమ్ ।
కల్యాణం భూరిభాగ్యం చ సేనపత్యం మహోన్నతమ్ ॥౨౭॥
పాకేశ్వరో జీవదృష్టః  శుభరాశిస్థితో  యది ।
తద్దశాయాం  ధనప్రాప్తిర్మఙ్గలం    పుత్రసమ్భవమ్  ॥౨౮॥
సితాసితభయుగ్మాశ్చ సూర్యస్య రిపురాశయః ।

కౌర్పితౌలిఘటాశ్చేన్ద్రోర్భౌమస్య  రిపురాశయః ॥౨౯॥
ఘటమీననృయుల్తౌలికన్యా జ్ఞస్య  తతః పరమ్ ।
కర్కమీనాలికుమ్భాశ్చ రాశయో రిపవః స్మృతాః ॥ ౩౦॥
వృషతౌలినృయుక్కన్యారాశయో రిపవో గురోః ।
సింహాలికర్కచాపాశ్చ శుకస్య రిపురాశయః ॥ ౩౧॥
మేషసింహధనుఃకౌర్పికర్కటా శనిశత్రవః  ।
ఏవం గ్రాహన్తరదాశాం  చిన్తయేత్కోవిదో ద్విజ ॥ ౩౨॥
యే రాజయోగదా యే చ శుభమధ్యమతా గ్రహాః  ।
యస్మాద్వా ద్విత్రితుర్యస్థాః   గ్రహాః  శుభఫలప్రదాః  ॥ ౩౩॥
తద్దశానాం  శుభం బ్రూయాద్రాజయోగాదిసమ్భవమ్   ।
శుభద్వయాన్తరగతః పాపోఽపి శుభదః స్మృతః ॥ ౩౪॥
గతా శుభదశామధ్యం దశా సౌమ్యస్య శోభనా ।
శుభా యస్య త్రికోణస్థస్తద్దశాపి     శుభప్రదా  ॥ ౩౫॥
ఆరమ్భాన్తో మిత్రశుభరాశ్యోర్యది  ఫలం శుభమ్ ।
ప్రతిరాశ్యైవమవ్దాద్యం    విభజ్య తత్ఫలం వదేత్ ॥ ౩౬॥
ఆరమ్భాత్తత్త్రికోణే  తు సౌమ్యే తు శుభభావహేత్ ।
శుభరాశౌ శుభారమ్భే దశా స్యాదతిశోభనా ॥ ౩౭॥
శుభాదిరాశౌ పాపశ్చేద్దశారమ్భే  శుభా స్మృతా ।
శుభారమ్భే కథా కేతి ప్రారమ్భస్య  ఫలం వదేత్ ॥ ౩౮॥
ఆరమ్భే పాపరాశౌ వా యదీశో దుర్బలో ద్విజ ।
నీచాదౌ తద్దశాద్యన్తే  వదేద్భాగ్యవిపర్యయమ్ ॥ ౩౯॥
యత్ర స్థితో  నీచఖేటస్త్రికోణే  వాఽథ నీచగః ।
తథా రాశీశ్వరే నీచే సమ్బన్ధో నీచఖేటకైః  ॥ ౪౦॥
భాగ్యస్య విపరీతత్వం కరోత్యేవ ద్విజోత్తమ ।
ధనధాన్యాదిహానిశ్చ దేహే రోగభయం తథా ॥ ౪౧॥
రాహోః కేతోశ్చ కుమ్భాది వృశ్చికాది చతుష్టయమ్  ।
స్వభం తత్ర సమారమ్భస్తద్దశాయాం  శుభం భవేత్ ॥ ౪౨॥

యద్దశాయాం  శుభం బ్రూయాత్స  చేన్మారకసంస్థితః  ।
యస్మిన్ రాశౌదశాన్తఃస్యాత్తస్మిన్ దృష్టే యుతేఽపి వా ॥ ౪౩॥
శుక్రేణ  విధునా వా స్యాద్రాజకోపాద్ధనక్షయః   ।
దశాన్తశ్చేదరిక్షేత్రే రాహుదృష్టయుతేఽపి  వా ॥ ౪౪॥
ఇదం ఫలం శనేః పాకే న విచిన్త్యం ద్విజోత్తమ ।
దశాప్రదే  నక్రరాశౌ  న విచిన్త్యమిదం ఫలమ్ ॥ ౪౫॥
రాహుర్దశాన్తే  సర్వస్వనాశో మరణబన్ధనే  ।
దశాన్నిర్వాసనం వా స్యాత్కష్టం  వా మహదశ్నుతే ॥ ౪౬॥
తత్త్రికోణగతే  పాపే నిశ్చయాద్దుఃఖమాదిశేత్  ।
ఏవం శుభాశుభం సర్వం నిశ్చయేన వదేద్ బుధః ॥ ౪౭॥
రాహ్వాద్యాశ్రితరాశిస్తు  భవేద్యది దశాప్రదః  ।
తత్ర కాలేఽపి పూర్వోక్తం చిన్తనీయం  ప్రయత్నతః  ॥ ౪౮॥
ద/సారమ్భో దశాన్తో వా మారకే చేన్న శోభనమ్ ।
తస్మిన్నేవ చ రాహుశ్చన్నరోధో ద్రవ్యనాశనః  ॥ ౪౯॥
యత్ర క్వాపి చ భే రాహౌ దశారమ్భే వినాశనమ్ ।
గృహభ్రంశః  సముద్దిష్టో  ధనే రాహుధనార్తికృత్ ॥ ౫౦॥
చన్ద్ర్శుక్రౌ  ద్వాదశ చేద్రాజకోపో  భవేద్ధ్రువమ్  ।
భౌమకేతూ తత్ర యది వధోఽగ్నేర్మహతీ వ్యథా ॥ ౫౧॥
చేన్ద్రశుక్రౌ  ధనే విప్ర యది రాజ్యం ప్రయచ్ఛతః  ।
దశారమ్భే దశాన్తే చ ద్వితీయస్థమిదం  ఫలమ్ ॥ ౫౨॥
ఏవమర్గలభావానాం  ఫలం విజ్ఞైః  ప్రదర్శితమ్  ।
యస్య పాపః శుభో వాఽపి గ్రహస్తిష్ఠేచ్ఛుభార్గలే    ॥ ౫౩॥
తేన ద్రష్ట్రేక్షితే   లగ్నం పాబల్యాయోపకల్ప్యతే ।
యది పశ్యేద్గ్రహస్తన్న  విపరీతార్గలస్థితః   ॥ ౫౪॥
తద్భావస్య దశాయాస్తు విపరీతఫలం భవేత్ ।
సద్దృష్టేఽపి   శుభం బ్రూయాన్నిర్విశంకం  ద్విజోత్తమ ॥ ౫౫॥
యస్మిన్భావే శుభస్వామిసమ్బన్ధస్తుఙ్గఖేచరః   ।

స్యాత్తద్భావదశాయాం తు అన్త్యైశ్వర్యమఖణ్డితమ్   ॥ ౫౬॥
యద్భావేశః స్వార్థరాశిమధితిష్ఠతి   పశ్యతి ।
స్యాతద్భావదశాకాలే ధనలాభో మహత్తరః ॥ ౫౭॥
యస్మాద్వ్యయగతో యస్తు తద్దశాయాం  ధనక్షయః ।
యస్మాత్త్రికోణగాః  పాపాస్తత్రాత్మశుభనాశనమ్  ॥ ౫౮॥
పుత్రహానిః  పితుః పీడా మనస్తాపో మహాన్ భవేత్ ।
యస్మాత్త్రికోఙ్గా  రిఃఫరన్ధ్రేశార్కారసూర్యజాః  ॥ ౫౯॥
పుత్రపీడా  ద్రవ్యహానిస్తత్ర  కేత్వహిసఙ్గమే  ।
విదేశభ్రమణం  క్లేశో  భయం చైవ  పదే పదే ॥౬౦॥
తస్మాత్షష్ఠాష్టమే    క్రూరనీచఖేటాదయః  స్థితాః  ।
రోగశత్రునృపాలేభ్యో  ముహుః పీడా సుదుఃసహా ॥౬౧॥
యస్మాచ్చతుర్థః  క్రూరః  స్యాద్భూగృహక్షేత్రనాశనమ్  ।
పశుహానిస్తత్ర భౌమే గృహదాహః ప్రమాదకృత్  ॥౬౨॥
శనౌ హృదయశూలం స్యాత్సూర్యే రాజప్రకోపనమ్  ।
సర్వస్వహరణం రాహౌ విషచౌరాదిజం భయమ్ ॥౬౩॥
యస్మాద్ దశమభే రాహుః పుణ్యతీర్థాటనం  భవేత్ ।
యస్మాత్కర్మాయభాగ్యర్క్షగతః  శోభనఖేచరాః ॥౬౪॥
విద్యార్థధర్మసత్కర్మఖ్యాతిపౌరుషసిద్ధయః   ।
యతః పఞ్చమకామారిగతాః స్వోచ్చశుభగ్రహాః  ॥౬౫॥
పుత్రదారాదిసమ్ప్రాప్తిర్నృపపూజా  మహ్త్తరా ।
యస్మాన్పుత్రాయకర్మామ్బునవలగ్నాధిపాః  స్థితాః  ॥౬౬॥
తత్తద్భావార్థసిద్ధిః   స్యాచ్ఛ్రేయోయోగానుసారతః ।
యస్మిన్ గురుర్వా శుక్రోవా  శుభేశో వాపి సంస్థితః  ॥౬౭॥
కల్యాణం సర్వసమ్పత్తిర్ దేవబ్రాహ్మణతర్పనమ్  ।
యత్చతుర్థే తుఙ్గఖేటాః  శుభస్వామీ గ్రహశ్చ  వా ॥౬౮॥
వాహనగ్రామలాభశ్చ  పశువృద్ధిశ్చ  భూయసీ ।
తత్ర చన్ద్రే  చ లాభః స్యాద్బహుధాన్యరసాన్వితః ॥౬౯॥

పూర్ణే విధౌ నిధిప్రాప్తిర్లభేద్వా    మణిసఞ్జయమ్  ।
తత్ర సుక్రే భృదఙ్గాదివాద్యగానపురస్కృతః  ॥ ౭౦॥
ఆన్దోలికాప్తిర్జీవే   తు కనకాందోలికా ధ్రువమ్  ।
లగ్నకర్మేశభాగ్యేశతుఙ్గస్థశుభయోగతః   ॥ ౭౧॥
సర్వోత్కర్షమహైశ్వర్యసామ్రాజ్యాదిమహత్ఫలమ్    ।
ఏవం తత్తద్భావదాయఫలం యత్స్యాద్విచిన్తయేత్ ॥ ౭౨॥
ఏకైకోడుదశా  స్వీయైర్గుణైరష్టాదశాత్మభి     ।
భిన్నం ఫలవిపాకం తు కుర్యాద్వై  చిత్రసంయుతమ్  ॥ ౭౩॥
పరమోచ్చే తుఙ్గమాత్రే  తదర్వాక్తదుపర్యపి ।
మూలత్రికోణభే  స్వర్క్షే స్వాధిమిత్రగ్రహస్య   భే ॥ ౭౪॥
తత్కాలసుహృదో గేహే ఉదాసీనస్య భే తథా ।
శర్తోర్భేఽధిరిపోర్భే చ నీచాన్తాదూర్ధ్వదేశభే  ॥ ౭౫॥
తస్మాదర్వాఙ్ నీచమాత్ర నీచాన్తే పరమాంశకే ।
నీచారివర్గే సఖలే స్వవర్గే కేన్ద్రకోణభే  ॥ ౭౬॥
వ్యవస్థితస్య  ఖేటస్య సమరే పీడితస్య చ ।
గాఢపూఢస్య చ దశాపచితిః స్వగుణైః  ఫలమ్ ॥ ౭౭॥
పరమోచ్చగతో యస్తు యోఽతివీర్యసమన్వితః ।
సమ్పూర్ణాఖ్యా  దశా తస్య రాజ్యభూగ్యశుభప్రదా  ॥ ౭౮॥
లక్ష్మీకటాక్షచిహ్నానాం చిరవాసగృహప్రదా  ।
తుఙ్గమాత్రగతస్యాపి   తథా వీర్యాధికస్య చ ॥ ౭౯॥
పూర్ణాఖ్యా  బహులైశ్వర్యదాయిన్యాపి  రుజప్రదా  ।
అతినీచగతస్యాపి దుర్బలస్య గ్రహస్య  తు ॥౮౦॥
రిక్తా త్వనిష్టఫలదా  వ్యాధ్యనర్థమృతిప్రదా   ।
అత్యుచ్చేఽప్యతినీచస్థే మధ్యగస్యావరోహిణీ ॥౮౧॥
మిత్రోచ్చభావప్రాప్తస్య    మధ్యాఖ్యా హ్యర్థదా  దశా ।
నీచాంతాదుచ్చభాగాన్తం భషట్కే మధ్యగస్య చ ॥౮౨॥
దశా చారోహిణీ నీచరిపుభాంశగతస్య చ ।

అధమాఖ్యా భయక్లేశవ్యాధిదుఃఖవివర్ధినీ   ॥౮౩॥
నామానురూపఫలదాః పాకకాలే దశా ఇమాః ।
భాగ్యేశగురుసమ్బన్ధో యోగదృక్కేన్ద్రభాదిభిః  ॥౮౪॥
పరేషామపి దాయేషు భగ్యోపక్రమమున్నయేత్  ।
జాతకో యస్తు ఫలదో భగ్యయోగప్రదోఽథ  యః ॥౮౫॥
సఫలో వక్రిమాదూర్ధ్వమన్యానపి   చ ఖేచరాన్ ।
దుర్బలానసమర్థాంశ్చ  ఫలదానేషుయాగతః ॥౮౬॥
తారతమ్యాత్సుసమ్బన్ధా దశా హ్యేతాః ఫలప్రదాః  ।
స్వకేన్ద్రాదిజుషాం  తేషాం పూర్ణార్ద్ధాంఘ్రివ్యవస్థయా     ॥౮౭॥
శీర్షోదయభగాః  స్వస్వదశాదౌ స్వఫలప్రదాః  ।
ఉభయోదయరాశిస్థదశా  మధ్యఫలప్రదా  ॥౮౮॥
పృష్ఠోదయర్క్షగాః   ఖేటాః స్వదశాన్తే ఫలప్రదాః  ।
నిసర్గతశ్చ  తత్కాలే సుహృదాం హరణే శుభమ్ ॥౮౯॥
సమ్పాదయేత్తదా కష్టం  తద్విపర్యయగామినామ్ ।
దశేశాక్రాంతభావర్క్షాదారభ్య   ద్వాదశర్క్షకమ్  ॥౯౦॥
భక్త్వా ద్వాదశరాశీనాం దశాభుక్తి ప్రకల్పయేత్  ।
ఏకైకరాశేర్యా  తత్ర సుహృత్స్వక్షేత్రగామినీ  ॥౯౧॥
తస్యాం రాజ్యాదిసమ్పత్తిపూర్వకం శుభమీరయేత్ ।
దుఃస్థానరిపుగేహస్థనీచక్రూరయుతా    చయా ॥౯౨॥
తస్యామనర్థకలహం  రోగమృత్యుభయాదికమ్ ।
బిన్దుభూయస్త్వశూన్యత్వవశాత్  స్వీయాష్టవర్గకే   ॥౯౩॥
వృద్ధిం  హానిం చ తద్రాశిభావస్య  స్వగృహాత్క్రమాత్ ।
భావయోజనయా విద్యాత్సుతస్త్ర్యాదిశుభాఽశుభమ్  ॥౯౪॥
ధాత్వాదిరాశిభేదాచ్చ ధాత్వాదిగ్రహయోగతః  ।
శుభపాపనశాభేదాచ్ఛుభపాపయుతైరపి  ॥౯౫॥
ఇష్టానిష్టస్థానభేదాత్    ఫలభేదాత్ సమున్నయేత్ ।
ఏవం సర్వగ్రహాణాం  చ స్వాం స్వామన్తర్దశామపి  ॥౯౬॥

స్వరాశితో రాశిభుక్తిం ప్రకల్ప్య  ఫలమీరయేత్ ।
అన్తరన్తర్దశాం   స్వీయాం విభజ్యైవం  పునః పునః ॥౯౭॥

Encoded and proofread by ajarve at fms30.cca.rockwell.com (Ahto Jarve)

bRihatpArAsharahorAshAstramh 46-50

pdf was typeset on February 2, 2024

Please send corrections to sanskrit@cheerful.com

par4650.pdf 35


	Document Information
	Document Text
	Document Credits

